Гуырдзыстоны закъон 

 Туризмы тыххæй  
(2024 азы 1-аг мартъийы уавæрæй)
Сæр I
Иумæйаг уагæвæрдтæ 
Статья 1. Закъоны архайды сферæ  
1. Ацы закъон бæрæг кæны туризмы сферæйы паддзахадон политикайы æмæ туристон архайды субъектты æмæ æрдæмадты, уаг дæтты туристон архайдæн, афтæ-ма бæрæг кæны туристы дæр, куыд фæлхасгæнæджы, барты æмæ гарантиты, туристон лæггæдты бадзырдон æмахастыты, паддзахады хицауады æмæ бынæттон хæдуагдæттæг органты функциты æмæ хæсты, туризмы сферæйы сæрмагонд æмæ æхсæнадон æмгуыстады механизмты, туристы æдасдзинады æмæ туризмимæ баст æндæр фарстаты.       
2. Туризмы тыххæй Гуырдзыстоны закъондæттынад арæзт у Гуырдзыстоны Конституцийæ, æхсæнадæмон бадзырдтæй, ацы закъоны æмæ Гуырдзыстоны æндæр закъондæттæн æмæ законы​дæлбар нормативон акттæй.  
Статья 2. Терминты æмбарынад  
Ацы закъоны нысæнттæн ам спайдагонд терминтæн ис ахæм нысаниуæг:  
а) агротуризм – туризмы æрдæмад, кæцы æххæст цæуы ферьмерон хæдзарады æмæ йæм хауы туристты райсыны, хæлцады, уыдонæн хъæууон царды фæткы, культурæйы, бынæттон традициты æмæ нысаниуæгджын бынæтты базонгæ кæныны, туристты хайадисыны хъæууон-хæдзарадон архайды, уыдонæн бынæттон кондады хъæуы хæдзарады продуктты бадæттын æмæ туризмы æмæ хъæуы хæдзарадимæ баст æндæр архайды сæххæст кæныны; 
б) альпаг гид – сертифицирон физикон гоймаг, кæцы къухдариуæг кæны туристæн/туристты къордæн цахæмфæнды хуызы, цахæмфæнды вазыгджын хохбæсты бынæттыл, се ‘хсæн, альпинизмы æмæ къæдзæхтыл бырджыты æхсæнадæмон ассоциацийы (UIAA) классифика​цийæ бæрæггонд цахæмфæнды категорийы къæдзæхджын маршрутыл, уыимæ баст альпинистон маршруттыл, æмæ профессионалон архайды æххæст кæны Гуырдзыстоны закъондæттынадæй сфидаргонд профессионалон стандартмæ гæсгæйæ афæдзы æрмæст уыцы рæстæджы, кæд хъæугæ нæ уыдзæн къахдзоныгъон ифтонгады æмæ къахдзоныгътыл бырыны техникæйы пайда​кæнынад;  
в) къухæй-къухмæ ауæйы бадзырд – бадзырд, кæцымæ гæсгæ дæр, базаргæнæг аргъы бæсты фæлхасгæнæгæн æххуыс кæны рæстæджы адихтæ кæныны кæнæ даргъæмгъуыдон улæфты продукты æлхæнын-ауæй кæныны;  
г) рацæугæ туризм – æмбæстаджы/резиденты бæлцуат фæсарæйнаг бæстæмæ (сæрмагонд бæстæйы фæлгæтты æдде);   
д) æрбынатгæнæн амал – туристон лæггæдты объект, кæцы æмбæлгæ у туристæн иуылкъаддæр 1 æхсæвы сбон кæнынæн;  
е) ивгæ æмæ сæрмагонд æууæлтæ – æууæлтæ, кæцыты нæ контроль кæны ацы æууæлты расайæг гоймаг æмæ кæцыты фæстиуджыты сæрæй аиварс кæнын алы нысанмæарæзт мадзалы сæххæст кæныны цауы дæр нæй амалдзинад;   
ж) ивыны бадзырд – бадзырд, кæцымæ гæсгæ дæр, фæлхасгæнæг аргъы бæсты сиу вæййы ивыны системæйы, кæцы уымæн бар дæтты, къухыфтгæ йын уа æрбынатгæнæны амал кæнæ æндæр лæггæдтæ, цæй бæсты дæр уый æндæр гоймæгтæн адæтдзæн фæлхасгæнæджы рæстæджы адихы бадзырдæй фæзынгæ бартæй райсгæ уæлбарты рæстæгмæ æнцонвадаты бары;   
з) даргъæмгъуыдон улæфты бадзырд – бадзырд, кæцыйы дæргъвæтиндзинад 1 азæй фылдæр у æмæ кæцымæ гæсгæ дæр, фæлхасгæнæг аргъы бæсты æрбынатгæнæн фæрæзты тыххæй балхæны аргъы фæасламы кæнæ æндæр уæлбарты райсыны бары, хицæнæй кæнæ туристон лæггæдтимæ кæнæ æндæр лæггæдтимæ иумæ;  
и) æмбалцон туристон лæггæдтæ – иуылкъаддæр дыууæ æндæр æмæ æндæр хуызы туристон лæггæдтæ, кæцытæ æлхæд сты иу кæнæ иннæ бæлцуаты фæлгæтты, нæ хауынц пакетмæ æмæ кæцыты райсынæн арæзт цæуы хицæн бадзырдтæ туристон лæггæдты индивидуалон бадæттæгтимæ, кæд æххæстгонд цæуы иуæй-иу ахæм уавæр:  

и.а) базаргæнæг (трейдер) ифтонг кæны туристы иу визиты кæнæ æмбалцон туристон лæггæдты реализацийы пунктимæ, туристы рдыгæй алы лæггæдты хицæнтæй сæвзæрсты æмæ æмбæлон аргъы хицæнтæй бафидыны;  
и.б) базаргæнæг (трейдер) нысанмæарæзтæй сифтонг кæндзæн æндæр базаргæнæгæй (трейдерæй) иуыл къаддæр иу уæлæмхас туристон лæггæдты балхæнын, кæд бадзырд ацы æндæр базаргæнæгимæ (трейдеримæ) арæзт у фыццаг туристон лæггæдты рагацау сфидар кæнынæй максимум 24 сахаты дæргъы;    
и.в) ацы статьяйы «я.а», «я.б» кæнæ «я.в» дæлпунктæй бæрæггонд иу туристон лæггад иугонд у ацы статьяйы «я.г» дæлпунктæй бæрæггонд иу кæнæ иуæй фылдæр туристон лæггады, кæцы (кæцытæ) туристон лæггæдты иумæйаг аргъы иуылкъаддæр 25 проценты у æмæ рекламир​гонд у, куыд бæлцуаты кæнæ улæфты сæйраг элемент, æмæ æндæрхуызонæй нæ равдисдзæн бæлцуаты кæнæ улæфты сæйраг элементы; 
к) æххуысгæнæг бадзырд – бадзырд, кæцымæ гæсгæ дæр, фæлхасгæнæг пайда кæны лæггæдтæй, кæцытæ баст сты рæстæджы адихы кæнæ даргъæмгъуыдон улæфты бадзырдимæ æмæ кæцыты сæххæст кæныны ифтонгады базаргæнæг (трейдер) кæнæ æртыккаг фарс ацы æртыккаг фарсы æмæ базаргæнæджы (трейдеры) ‘хсæн уæвæг разыдзинады бындурыл;   
къ) рæстæджы адих кæнын – цалдæр хицауы кæнæ фæлхасгæнæджы рдыгæй æнæзмæлгæ мулкæй иумæйагон пайдакæнынад, кæцытæн бар ис, спайда кæной æнæзмæлгæ мулк, куыд æрбынатгæнæн амал, рæстæджы адихы развæлгъау бæрæггонд схемæйæ;  
л) рæстæджы адихы бадзырд – бадзырд, кæцыйы дæргъвæтиндзинад бæрæггонд цæуы 1 азæй фылдæр æмгъуыдæй æмæ кæцымæ гæсгæ дæр, фæлхасгæнæг аргъы бафидыны бæсты райсы бары, æрбынатгæнæны амал спайда кæна 1 æхсæвы кæнæ 1-æй фылдæр æхсæвы иуæй фылдæр пайдакæныны периодмæ;  
м) экотуризм – æрдз æмæ æрдзон ареалы традицион культурæты æмæ архæйдтыты базонын, саргъ кæнын кæнæ/та ацы нысанæй туристон архайды сæххæст кæнын;  

н) экскурси – раздзæуæг кæнæ туристон гиды разамындæй бæлцуат развæлгъау бæрæггонд маршрутæй, уый дæргъвæтиндзинад 24 сахатæй фылдæр нæ вæййы;  
о) визитор – туризмы статистикайы нысæнттæн бæлццон, кæцы балцы ацыд сæйраг нысаниуæгон бынатмæ хуымæтæг æууæлты æдде 1 азæй къаддæр рæстæгмæ æмæ цахæмфæнды сæйраг нысанимæ (бизнес, улæфын кæнæ æндæр, сæрмагонд нысан) нысаниуæгон бæстæмæ кæнæ нысаниуæгон бынаты уæвæг уагдоны куысты йеддæмæ. Визитор бæлцуаты дæргъвæтинмæ гæсгæ у турист кæнæ иубонон визитор (экскурсант), сæрмагондæй:     
о.а) турист – визитор, кæцы балцы ацыд бизнесы, улæфыны кæнæ æндæр, сæрмагонд нысанæй, иуылкъаддæр æхсæвы сбон кæнынимæ æмæ иуылфылдæр 1 азмæ, нысаниуæгон бæстæмæ кæнæ нысаниуæгон бынаты уæвæг уагдонмæ кусыны йеддæмæ. Ацы закъоны IV сæры нысæнттæн турист у гоймаг, кæцыйы фæнды бадзырды саразын кæнæ йын бар ис, бæлцуаты ацæуа сарæзт бадзырды бындурыл;  
о.б) иубонон визитор (экскурсант) – визитор, кæцыйы бæлцуатмæ нæ хауы æхсæвы сбон кæнын;  
п) инклюзивон туризм – туризмы æрдæмад, кæцы цымыдисгæнæг фæрсты ‘хсæн универсалон дизайны спайдайæ сæйрагæй æмбæрцадыл бындурæвæрд æмгуыстады процесс у. Уымæ хауы мобилады, хъусыны, цæстдарды æмæ æнцонвадаты когнитон скондæн функционæй хæдбар æмæ æмбæрцæй æнцонвадат туристон продукты, лæггæдты æмæ физикон æууæлты бадæттынæй;  
пъ) курорт – курортон бынат, кæцыйыл дæр ис курортон архайынадæн хъæугæ инфраструктурæ;  
р)  рискмæ хауæг туристон лæггад – бæлцкæнгæйæ рискмæ хауæг активад, кæцы æххæст цæуы зæххыл, доны, уæлдæфы, æндæр æмæ æндæр бынаты æмæ климатон зонæйы, æнахуырон, экзотикон, дæрддзæфгонд, æдзæрæгон (зынвадат) бынаты кæнæ специалонæй арæзт æмæ ифтонггонд ареалы æмæ йæм хауы фæлхасгæнджыты дизайнты æмæ туристон активтæм гæсгæ æндæр тæссагдзинæдтæ;   
с) базаргæнæг (трейдер) – гоймаг, кæцы амалиуæгон архайды æххæст кæны æмæ ацы закъонæй уагæвæрд æмахастыты хайад исы, куыд туроператор, туристон агентад (турагент), æмбалцон туристон лæггæдты бадæттæг;  
т) туристон пакеты райдайын – туристон пакетæй æркастгонд лæггæдты æххæсткæнынады райдайын;  
у) репатриаци – туристы æрыздæхын афæндарасты бынатмæ кæнæ кæцыфæнды бынатмæ, кæцыйы тыххæй дæр туристон пакеты кæнæ/та æмбалцон туристон лæггæдты бадзырд саразæг фæрстæ сразы уыдзысты;   
ф) религион туризм – религион нысанæй бæлцуат, уаз бынæтты бабæрæг кæнын, скувын; 
х) къахдзоныгъон гид – сертифициргонд физикон гоймаг, кæцы раздзæуæг (гид) у туристы/туристты къорды къахдзоныгътæй кæнæ/та сноубордæй цахæмфæнды зындзинады æвæд миты ссæуыны æмæ æрцæуыны маршруттыл, афтæ-ма къахдзоныгътæй бырыны турæн хæдтæхæджы спайдайæ, Гуырдзыстоны закъондæттынадæй сфидаргонд профессионалон стандарттæм гæсгæйæ;  
хъ) курортон бынат – территори, кæцымæ хауы æрдзон хосгæнæн-æнæнизгæнæн ресурстæ, бæззон у нысанмæ спайда кæнынæн æмæ йын нæй курортон архайдæн хъæугæ инфра​структура; 

ц) курортон архайд – æрдзон хосгæнæн-æнæнизгæнæн ресурсты æмæ æмбæлон инфраструктурæйы спайдайы организаци кæнын профилактикайы, хос кæныны, реабили​тацийы æмæ фæхуыздæры нысанæй;  
цъ) курортон архайды субъект – кæцыфæнды физикон гоймаг, юридикон гоймаг кæнæ æхсæнадон барады юридикон гоймаг, кæцы курортон архайды æххæст кæны;  
ч) хæххон гид – Гуырдзыстоны закъондæттынады бындурыл сертифициргонд физикон гоймаг, кæцы хæхтыл фистæгæй бынативд туристты фæндагамонæг у, лæггæдты æххæст кæны Гуырдзыстоны хох бынæтты масштабæй æмæ хæххон туры æххæст кæныны ифтонг кæны Гуырдзыстоны закъондæттынадæй сфидаргонд профессионалон стандарттæм гæсгæйæ;  
чъ) амалиуæг – цахæмфæнды æнæзмæлгæ объект кæнæ змæлгæ объект, цыран базаргæнæг (трейдер), æрвылбон, коммерцион архайды æххæст кæны;   
ш) фистæгон гид – физикон гоймаг, кæцы Гуырдзыстоны закъондæттынадæй сфидаргонд фистæгон раздзæуæг профессионалон стандарттæм гæсгæ æххæст кæны туристты лæггæдты Гуырдзыстоны масштабæй. Ацы лæггæдтæм нæ хауы ацы статьяйы «х» æмæ «ч» дæлпункттæй æркастгонд лæггæдтæ;  
щ) туристон компетенцитæ – географион бынаты рельефы вазыгджындзинад, уæлиау денджызы æмвæзадæй, зылынтæ, рельефыл бынативды техникон фæлтæрдтæ, спайдагонд техникон гæрзтæ, размæкæнæг техника, тасдзинæдты æмæ рискты категоритæ;    
э) туристон лæггæдты реализацийы пункт – туристон пакеты æмæ æмбалцон туристон лæггæдты реализацийæн æмбæлгæ цахæмфæнды змæлгæ мулк кæнæ æнæзмæлгæ мулк, веб-фарс кæнæ æнгæс онлайнауæйы фæрæз, афтæ-ма тилифонон лæггæдтæ дæр. Кæд веб-фарс кæнæ онлайнауæйы фæрæз бавдыст у, куыд иууон платформа, уæд уый ауæйы иууон пункт у;
ю) туристон гид – физикон гоймаг, кæцы æххæст кæны туристты æвæрцон лæггæдтæ, сæрмагондæй, туры развæлгъау пъланы кæнæ программæйы, маршруты æмæ рæстæджы афыст пъланмæ гæсгæ, туры мидисмæ гæсгæ, техниконæй æмæ лоджистиконæй уаг дæттыны ифтонг кæны;  
я) туристон лæггæдтæ – туристон архайды субъекты рдыгæй бæлцуаты рæстæджы туристты домæнты ифтонгадимæ баст лæггæдтæ. Туристон лæггæдтæ æххæст цæуы туристы къордон æмæ индивидуалон балцгæнгæйæ. Туристон пакеты æмæ бастгонд туристон лæггæдты нысæнттæн туристон лæггæдтæ сты:  
я.а) туристы транспортирад;  
я.б) æрбынат кæныны лæггæдтæ, кæцы туристы транспортирады сконды хай нæу æмæ æмбæлгæ нæу цæрæн нысæнттæн; 

я.в) автомобилы, æндæр моторон транспортон фæрæзы (кæцы иуылкъаддæр 25 км/сах тагъдадæй дыууæрдæм цæуы, кæнæ мотоциклы, кæцыйы скъæрын А категорийы скъæрыны æвдисæндары домы) баххуырсын;  
я.г) цахæмфæнды æндæр туристон лæггад, кæцы ацы статьяйы «я.а», «я.б» æмæ «ч.в» дæлпункттæй  бæрæггонд туристон лæггæдты хай нæу;  
я1) туристон агентад (турагент) – гоймаг, кæцы уæй кæны кæнæ уæйæн æнхъары куыд туроператоры рдыгæй сарæзт туристон пакеты, афтæ хицæн туристон лæггæдты;  
я2) туризм – адæймæгты сæрибардзинад, барвæндон, рæстæгмæ бынативд цæрæн бынаты фæлгæтты æдде улæфыны, æнæниз кæнын, культурон æмæ бамбарыны цымыдисы ифтонгады, сæрмагонд, архайдон кæнæ/та профессионалон нысанæй, кæцы баст нæу снысан бæстæмæ кæнæ снысан бынатыл аргъфидгæ архайдимæ;   
я3) туристон пакет (дарддæр - пакет) – дыууæ кæнæ дыууæйæ фылдæр æндæр æмæ æндæр туристон лæггæдты æмдзыгуырад, кæцытæ æмбæлгæ сты иу бæлцуаты ацæуынæн, кæд æххæст кæны ацы дæлпунктæй æркастгонд иуæй-иу уавæр. Рацухгонд цау у, кæд ацы статьяйы «я.а», «я.б» кæнæ «я.в» дæлпунктæй бæрæггонд лæггæдтæ баиугонд сты ацы статьяйы «я.г» дæлпунктæй æркастгонд иу кæнæ иуæй фылдæр туристон лæггады, кæд ацы туристон лæггад (лæггæдтæ) нæу туристон лæггæдты æмткæй аргъы иуылкъаддæр 25 проценты, рекламиргонд нæу æмæ нæдæр æндæр рдыгæй у туристон лæггæдты æмдзыгуыры сæйраг хай кæнæ сæвзæрст æмæ æлхæд у уый фæстæ, кæцы ацы статьяйы «я.а», «я.б» кæнæ «я.в» дæлпунктæй æркастгонд туристон лæггады æххæст кæнын райдайгæ у. Ацы дæлпунктæй æркастгонд ис ахæм уавæртæ: 
я3.а) туристон лæггæдтæ иу базаргæнæг (трейдер) баиу кодта, се ‘хсæн, туристы домынæй кæнæ уый равзæрстæй, алы лæггадæн иу бадзырды саформит кæнынмæ;   
я3.б) туристон лæггæдты бадæттæгимæ арæзт ис кæнæ арæзт нæй хицæн бадзырдтæ æмæ туристон лæггæдтæ ифтонг кæны иуæй-иу ахæм уавæры;  
я3.б.а) æлхæд у ауæйы иу пункты æмæ туристон лæггæдтæ æвзæрст цæуы уæдмæ, цалынмæ турист разыдзинад расиддзæн суммæйы бафидыныл;  
я3.б.в) рекламиргонд у кæнæ уæй кæны «пакеты» кæнæ æнгæс термины спайдайæ;  
я3.б.г) иугонд у уыцы бадзырды сарæзты фæстæ, кæцыйы бындурыл дæр базаргæнæг (трейдер) туристæн дæтты барлæвæрды, æндæр æмæ æндæр туристон лæггæдты ‘хсæн сараза æвзарæн;  
я3.б.д) æлхæд у æндæр æмæ æндæр базаргæнæгæй (трейдерæй) кæрæдзиимæ баст онлайнзаказы процедурæйæ, кæд базаргæнæг (трейдер), кæцыимæ арæзт у фыццаг бадзырд, иннæ базаргæнæгæн/базаргæнджытæн (трейдер/трейдертæн) фехъусын кæндзæн туристы ном, бафидыны деталты æмæ электрон постæйы адрисы æмæ ацы фæстаг базаргæнæгимæ/​базаргæнджытимæ (трейдеримæ/трейдертимæ) арæзт цæуы бадзырд фыццаг туристон лæггæдты бронирады сбæлвырд кæнынæй иуылæрæгмæ 24 сахатмæ;   
я4) туристон пакеты бадзырд – пакеты тыххæй иууон бадзырд кæнæ, кæд пакет бавдыст у хицæн туристон лæггæдты бадзырдтæй, ацы бадзырдты æмдзыгуырад;  
я5) туроператор – гоймаг, кæцы аразы æмæ уæй кæны (кæнæ уæйæн æнхъары) пакеты йæхæдæг кæнæ туристон агентады (турагенты) æххуысæй кæнæ уыимæ иумæ кæнæ туристы тыххæй бæрæггæнæнты дæтты туристон лæггæдты æндæр бадæттæгæн ацы гоймаджы разыдзинадæй, ацы статьяйы «я3.б.д» дæлпунктмæ гæсгæйæ;   
я6) универсалон дизайн – продукты, алфæмблайы, ахуырады, программæйы æмæ лæггæдты ахæм дизайн, кæцы алы адæймагæн дæтты уыдоны æнцонвадаты амалдзинады специалон адаптацийы æмæ специалон дизайны спайдайы æдде. Универсалон дизайн нæ рацух кæндзæн, бахъуыды цауы, цыбыр фадæтты уæвæг конкретон къордырдыгæй æххуысгæнæг фæрæзты кæнæ/та æндæрхуыз къухарæзты спайдайы;  
я7) уагахасты кодекс – разыдзинад кæнæ фæтк, кæцы закъонæй сæххæст кæнынæн æнæмæнгхъæугæ нæу æмæ бæлвырд кæны уыцы базаргæнæджы (трейдеры) уагахасты, кæцы уагахасты кодексæй хæсджын кæны йæхи иу кæнæ иуæй фылдæр коммерцион архайды сферæйы;  
я8) мидæгон туризм – Гуырдзыстоны æмбæстæгты æмæ резидент гоймæгты Гуырдзыстоны фæлгæтты бæлцуат;  
я9) æрбакæнæг туризм – æнæрезидент гоймæгты Гуырдзыстоны фæлгæтты бæлцуат;  
я10) æнæмбæлонад – пакетæй æркастгонд туристон лæггæдты сæххæсты æнæамалдзинад кæнæ æнæмбæлгæ сæххæсткæнынад;  
 я11) сæны туризм – туризмы æрдæмад, кæцыйы æххæст кæныны рæстæджы дæр бæлцуаты сæйраг нысан у сæндæтты æмæ сæнарæзты традициты, сæны заводты, энотекаты æмæ сæнæвæрæнты, сæны кондадимæ баст æндæр фæрæзты æмæ объектимæ базонгæ уæвын, афтæ-ма æндæр æмæ æндæр мыггагæй цæттæгонд сæнты кондады бынатыл балхæнын æмæ сæнарæзтимæ баст традицион бæрæгбæтты æмæ архайды хайадисын;  

я12) бирæ (лæууæн) хæссæг – цахæмфæнды инструмент (се ‘хсæн, электрон инструмент), кæцы туристæн/фæлхасгæнæгæн æмæ базаргæнæгæн (трейдерæн) фадат дæтты, сæрмагондæй уыдонæн балæвæрд информаци уый спайда кæнынæн хъæугæ рæстæджы дæргъы бафснайой уыцы хуызæнæй, цæмæй ифтонггонд уа информацийы æнцонвадат æмæ æнæивдæн репродуцирады гæнæндзинад.    
Сæр  II
Туризмы сферæйы паддзахадон политика, туристон архайды барадон регулирад  
Статья 3. Туризмы сферæйы паддзахадон политика  
1. Туризмы сферæйы паддзахадон политикайы нысан у экономикон секторы æнæцудгæ рæзты фарсхæцынад, туризмы сферæйы куыстæн къухарæзт, регионы туристон потенциалы фæфылдæр кæнын æмæ æмбæлон инфраструктурæйы рæзт.  
2. Туризмы сферæйы паддзахадон политикайы сæйраг принциптæ сты:  
а) туристон архайды фарсхæцынад, уый райрæзтæн пайдайаг барадон æмæ экономикон уавæрты æмæ æмбæлон инфраструктурæйы арæзт;  
б) туризмы приоритетон æрдæмадты бæрæг кæнын æмæ райрæзты къухарæзт;   
в) Гуырдзыстоны, куыд туристон нысаниуæджы бынаты, популяризацийы къухарæзт;  
г) туристон ресурсты хъахъхъæнын туризмы æнæцудгæ райрæзтæн;  
д) æмбæлон барадон алфæмблайы скæнын æмæ туристты æмæ туристон лæггæдты бадæтджыты закъонон интересты æмæ барты хъахъхъæнын;  
е)  туризмы сферæйы æхсæнадæмон æмгуыстады рæзты ифтонгад.  
Статья 4. Туризмы сферæйы падзахадон хицауады æмæ бынæттон хæдуагдæттыны барлæвæрд органтæ  
1. Туризмы сферæйы паддзахадон хицауады барлæвæрд органтæ сты: Гуырдзыстоны хицауад, Гуырдзыстоны экономикæйы æмæ æнæцудгæ рæзты министрад, Гуырдзыстоны экономи​кæйы æмæ æнæцудгæ рæзты министрады конторлы тыххæй дæлбариуæг æхсæнадон барады юридикон гоймаг – Гуырдзыстоны туризмы национ администраци æмæ паддзахадон хицауады æмæ бынæттон хæдуагдæттæг органтæ, кæцытæ сæхи компетенцийы фæлгæтты æххæст кæнынц ацы закъонæй æркастгонд функци æмæ хæсты.  
2. Гуырдзыстоны хицауады барлæвæрд у туризмы алы хуызы закъонæй уымæн лæвæрд барлæвæрдты фæлгæтты сбæлвырд кæна уæлбартæ, сфидар кæна туристон архайды субъектты рдыгæй статусы райсыны кæнæ/та ацы субъекттæн статусы аивды фæтк, принциптæ æмæ уавæртæ.  
3. Туризмы сферæйы Гуырдзыстоны экономикæйы æмæ æнæцудгæ рæзты министрады барлæвæрдтæ сты:  
а) туризмы сферæйы паддзахадон политикайы сæххæст кæныны координаци;  
б) закъондæттæн актты проектты бакусын æмæ Гуырдзыстоны хицауадæн бавдисын туризмы сферæйы закъондæттæн ифтонгады нысанæй;  
в) Гуырдзыстоны министрадты ‘хсæн уагдæттыхсæн æмгуыстады координаци.  
4. Туризмы сферæйы æхсæнадон барады юридикон гоймаджы – Гуырдзыстоны туризмы национ администрацийы барлæвæрдтæ сты:   
а) Гуырдзыстонмæ фæсарæйнаг туристты æркæнын;  
б) мидæгон туризмы стимулирад;  
в) адæймагон ресурсты æмæ лæггæдты хæрзхъæды райрæзты къухарæзт;   
г) Гуырдзыстоны æрдзон æмæ культурон бынты активты спайдайæ конкурентхъом æмæ æнæцудгæ ног туристон продуктты скæнын æмæ уæвæг диверсификацийы къухарæзт уникалон туристон лæггæдты æнхъарынæй; 
д) Гуырдзыстоны туристон потенциалы æмæ туристон продукты, афтæ-ма Гуырдзыстоны æрдзон æмæ культурон бынты равдисын æхсæнадæмон базарыл дæр;   
е) бæрæггæнæнты райсын æмæ анализ туризмы секторы райрæзыны гæнæндзинæдты аргъкæныны;  
ж) туризмы рæзты национ стратегийы æмæ архайдон пъланы бакусын;   
з) Гуырдзыстоны туризмы маркетингон стратегийы бакусын.  
5. Æхсæнадон барады юридикон гоймаджы – Гуырдзыстоны туризмы национ администра​цийы къухдариуæггæнæг барлæвæрд у рауадза нормативон акттæ.    

6. Æхсæнадон барады юридикон гоймаджы – Гуырдзыстоны туризмы национ админист​рацийы функцитæ æмæ хæстæ бæрæггонд цæуы ацы закъонæй, Гуырдзыстоны æндæр закъондæттæн акттæй æмæ æхсæнадон барады юридикон гоймаджы – Гуырдзыстоны туризмы национ администрацийы уагæвæрдæй. Æхсæнадон барады юридикон гоймаджы – Гуырдзыстоны туризмы национ администрацийы уагæвæрды фидар кæны Гуырдзыстоны экономикайы æмæ æнæцудгæ рæзты министр. 

7. Бынæттон хæдуагдæттæг органтæ туризмы сферæйы сæхи барлæвæрдты æххæст кæнынц ацы закъонæй æмæ Гуырдзыстоны æндæр закъондæттæн нормативон акттæй бæрæггонд компетенцийы фæлгæтты. 

Статья 5. Туризмы æнæцудгæ рæзт  
1. Гуырдзыстоны хицауад æххуыс кæны туризмы æнæцудгæ рæзтæн, кæцы нысан кæны ресурсты уагдæттыны уый хуызæн, цæмæй амалдзинад уа экономикон æмæ социалон нысæнтты бантыстæн афтæ, цæмæй бахъахъхъæдгонд уа культурон хæдуæвынад, сæйраг экологион процесстæ æмæ биоалыхуызтæ.  
2. Туризмы æнæцудгæ рæзтæн Гуырдзыстоны хицауад ифтонг кæны:  
а) туризмы рæзты национ стратегийы æмæ архайдон пъланы сфидар кæныны æмæ сæххæст кæныны мониторингы;  
б) бæстæйы æрдзон ресурсты æндæр æмæ æндæр нысанæй спайдайы уавæрты бæлвырдгæн​гæйæ туристон интересты æмæ потенциалы райрæзты;  
в) туризмы секторы рæзты спълан кæныны æмæ уагдæттыны процессы æууæлты æмæ æрдзон ресурсты хъахъхъæды;  
г) туристон ресурсты рационалон спайда кæныны;  
д) бынæттон цæрджыты информирады, ахуырады æмæ хайадисыны туризмы рæзты процес​сы, се ‘хсæн, туризмы рæзты программæйы.  
Сæр III
Туристон нысаниуæгон бынаты уагдæттын  
Статья 6. Туристон нысаниуæгон бынаты уагдæттыны организаци  
1. Туристон нысаниуæгон бынаты уагдæттыны организаци (дарддæр - организаци) у бынæттон æмвæзадыл туризмы рæзты æмæ конкретон туристон нысаниуæгон бынаты популя​ризацийы къухарæзтæн сæрмагонд æмæ æхсæнадон секторты ‘хсæн æмгуыстады бындурыл сарæзт æнæамалиуæгон (æнæкоммерцион) юридикон гоймаг, кæцыйæн лæвæрд ис туристон нысаниуæгон бынаты уагдæттыны организацийы статус.  
2. Организацийы бындурæвæрджытæ иумæ сты муниципалитет (муниципалитеттæ) æмæ туризмы сферæйы сæрмагонд барады коммерцион юридикон гоймаг кæнæ/та æнæамали​уæгон (æнæкоммерцион) юридикон гоймаг. Муниципалитеты (муниципалитетты) фæлгæтты уагъд цæуы функционир кæна æрмæст иу организаци.  
Статья 7. Организацийы уагдæттын æмæ минæварад  
1. Организацийы уагдæттын нысан кæны бындурæвæрæджы æмæ æхсæнадон барады юридикон гоймаджы – Гуырдзыстоны туризмы национ администрацийы минæварады хайадисыны организацийы уагдæттыны æмæ минæварадон органты архайды.  
 2. Æхсæнадон барады юридикон гоймагæн – Гуырдзыстоны туризмы национ администра​цийы æмæ муниципалитетæн организацийы уагдæттыны æмæ минæварадон органты сын хъуамæ уа фæйнæ уæнг. Æхсæнадон барады юридикон гоймагæн – Гуырдзыстоны туризмы национ администрацийæн, муниципалитетæн æмæ сæрмагонд секторæн ис фæйнæ хъæлæс. Уынаффæ ист цæуы консенсусæй. Кæд сæрмагонд секторы цалдæр субъект æвдисы, сæрма​гонд секторы рдыгæй уынаффæйы райсынæн хъæугæ у минæвæртты хъæлæсты фылдæрад. 

  Статья 8. Организацийы функцитæ  
Организацийы функцитæ сты:  
а) туристон нысаниуæгон бынаты маркетингон стратегийы бакусын æмæ туризмы рæзты национ стратегимæ гæсгæйæ сæххæст кæнын;  
б) туристон продуктты скæнын-популяризаци æмæ рæзт.  
в) туризмы сферæйы профессионалон цæттæкæнынады æмæ туристон лæггæдты хæрзхъæды рæзтимæ баст активады сæххæст кæнын æмæ æппæты хуыздæр парктикайы æрфидар кæнынæн къухарæзт;   
г) туристон нысаниуæгон бынатыл туризмы æнæцудгæ рæзты фарсхæцынад;  
д) туризмы сферæйы æмгуыстады, иумæйагон туристон продукты рæзты æмæ маркетингы тыххæй бынæттон цæрджыты зонынады сбæрзонд кæнын;  
е) туристы информацион ифтонгад (туризмы информацион центр).  
Статья 9. Организацийы статусы лæвæрд   
1. Ацы закъоны 6-æм статьямæ гæсгæйæ сарæзт юридикон гоймагæн æхсæнадон барады юридикон гоймаг – Гуырдзыстоны туризмы национ администраци дæтты туристон нысаниуæгон бынаты организацийы статусы. Организацийы статусы лæвæрды æмæ аивды фæтк фидаргонд цæуы æхсæнадон барады юридикон гоймаджы – Гуырдзыстоны туризмы национ администрацийы къухдариуæгады бардзырдæй.        
2. Организацийы статусы лæвæрды тыххæй курдиат бавдыст цæуы æхсæнадон барады юридикон гоймаджы – Гуырдзыстоны туризмы национ администрацимæ. Ацы курдиатимæ æфтыд хъуамæ уа:    
а) сфыст амалиуæгдарты æмæ æнæамалиуæгон (æнæкоммерцион) юридикон гоймæгты реестрæй;   
б) организацийы уаглæвæрд;  
в) организацийы æмæ туристон нысаниуæгон бынаты уагдæттыны райрæзты концепцитæ; 

г) æхсæнадон барады юридикон гоймаджы – Гуырдзыстоны туризмы национ администра​цийы къухдариуæджы бардзырдæй æркастгонд æндæр, уæлæмхас информаци/документаци. 

3. Статусы лæвæрды кæнæ лæвæрдыл нæйы зæгъыны тыххæй уынаффæ ист цæуы 1 мæйы æмгъуыдмæ. Статусы лæвæрдыл нæйы зæгъыны тыххæй уынаффæйы бындур у курдиат​бавдисæджы рдыгæй ацы статьяйæ сфидаргонд домæнты æнæифтонгдзинад. Статусы лæвæрды цауы æхсæнадон барады юридикон гоймаг – Гуырдзыстоны туризмы национ администраци организацийы хыгъдмæ бахæссы бæрнадон реестрмæ. Реестры бæрæггæнæнтæ мыхуыргонд цæуынц æхсæнадон барады юридикон гоймаджы – Гуырдзыстоны туризмы национ администрацийы веб-фарсыл.  
4. Номæвæрды «Туристон нысаниуæгон бынаты уаг дæттыны организаци» спайдайы бар ис æрмæст уыцы гоймагæн, кæцыйæн æхсæнадон барады юридикон гоймаг – Гуырдзыстоны туризмы национ администраци ратта туристон нысаниуæгон бынаты уаг дæттыны организацийы статус. Кæд гоймаг æнæзакъононæй пайда кæны ацы номæвæрды, уæд æхсæнадон барады юридикон гоймагæн – Гуырдзыстоны туризмы национ администрацийæн бар ис, æрдома уымæй ацы номæвæрды пайдакæныны æрурæд.  

5. Туристон нысаниуæгон бынаты уаг дæттыны организацийы номæвæрды спайдайæ архайды æххæст кæнын æхсæнадон барады юридикон гоймаджы – Гуырдзыстоны туризмы национ администрацийы рдыгæй туристон нысаниуæгон бынаты уаг дæттыны организацийы статусы лæвæрды æдде расайы ацы закъонæй бæрæггонд бæрндзинады. 

6. Æхсæнадон барады юридикон гоймаг – Гуырдзыстоны туризмы национ администраци бакусдзæн организацийы архайды фæткты/стандартты, принципты æмæ рекомендациты, кæцыты хъахъхъæнын æнæмæнгхъæугæ у. Уыдон халын гæнæн ис суа организацийы статусы æрурæды/аивыны бындур.   
Статья 10. Организацийы финансад  
Организацийы финансады равзæрæнтæ сты:  
а) туристон архайды субъектты барвæндонæй нывондæгтæ æмæ аргъуыдон фидинаг;  

б) æмбæлон программæты фæлгæтты Гуырдзыстоны паддзахадон бюджетæй кæнæ муници​пали​теты бюджетæй рахицæнгонд æхцайы фæрæзтæ;  
в) гранттæ æмæ æндæр нывондтæ;  
г) Гуырдзыстоны закъондæттынадæй барлæвæрд æндæр æфтиæгтæ.  
Сæр IV
Туристон архайды субъектты регистраци, туристон пакеты æмæ æмбалцон туристон лæггæдты бадзырдтæ  
Статья 11. Туристон архайды субъектты регистраци  
1. Туристон архайды субъекттæ сты: туроператор, туристон агентад (турагент), æмбалцон туристон лæггæдты бадæттæг, даргъæмгъуыдон улæфты æмæ рæстæджы адихтæ кæныны бадзырдты бадæттæг, туристон гид, фистæгæй цæуæг гид, рискмæ хауæг туристон лæггæдты бадæттæг, сæрмагондæй, хæххон гид, къахдзоныгъон гид æмæ альпаг гид.      
2. Туристон архайды субъектты тыххæй бæрæггæнæнты бахыгъды æмæ æргом кæныны ифтонгадæн туристон архайды субъект хæсджын у Гуырдзыстоны закъондæттынадæй сфидаргонд фæткæй сæххæст кæна æмбæлон архайды регистраци экономикон архайдтыты реестры, кæцы разамынд кæны æхсæнадон барады юридикон гоймаг – æхсæнадон реестры национ агентад. 
3. Туристон архайды субъект хæсджын у æмбæлон архайды райдайыны, æруромыны кæнæ/та ацы архайдимæ баст цахæмфæнды регистрацигонд бæрæггæнæнты ивынады цауы экономи​кон архайдтыты реестры æмбæлон ивынады бахæссынæн Гуырдзыстоны закъондæттынадæй сфидаргонд фæткæй æмбæлон информаци фехъусын кæна æхсæнадон барады юридикон гоймагæн – æхсæнадон реестры национ агентадæн. 
4. Æхсæнадон барады юридикон гоймаг – æхсæнадон реестры национ агентад хæсджын у æхсæнадон барады юридикон гоймагæн – Гуырдзыстоны туризмы национ администрацийæн уагдæттыны автоматизацион фæрæзтæй электронæй бадæтта экономикон архайдты реестры регистриргонд туристон архайды субъектты тыххæй информаци. 

Статья 12. Гуырдзыстонмæ æрбацæугæ туристы æнæмæнгхъæугæ фæдзæхстад   
Гуырдзыстонмæ æрбацæугæ туристæн хъуамæ уа æнæниздзинады æмæ æнамонд цауы  æнæмæнгхъæугæ фæдзæхст.    
Статья 13. Туристон пакеты æмæ æмбалцон туристон лæггæдты бадзырдтæ æмæ рацухтæ  
1. Ацы закъоны 14-æм-26-æм статьятæ хауынц пакетмæ, кæцыты базаргæнджытæ (трейдертæ) уæй кæнынц туристтæн кæнæ сын æнхъарынц уыдон аргъы фæкъаддæрæй, æмæ базаргæнджыты рдыгæй туристтæн ифтонггонд æмбалцон туристон лæггæдты.  
2.  Ацы закъоны 14-æм-26-æм статьяты архайд нæ хæлиу кæны пакеты æмæ æмбалцон туристон лæггæдтыл, кæцытæ:   
а) даргъ кæны 24 сахатæй къаддæр рæстæджы дæргъы, уыцы цауы йеддæмæ, кæд уыдонмæ хауы æхсæвы сбон кæнынæн æрбынатгæнæн;   
б) банхъаргæ у æнæлегалонæй, æнæкоммерцион нысанæй æмæ æрмæст туристты чысыл къордæн;  
в) æлхæд у базаргæнæджы (трейдеры) æмæ æндæр физикон гоймагæн кæнæ юридикон гоймаджы ‘хсæн арæзт хъуыддагон бæлцуаты тыххæй сæйраг бадзырды бындурыл æмæ баст у гоймаджы архайдимæ, профессимæ, базар кæнынимæ.  
3. Туроператоры кæнæ æмбалцон туристон лæггæдты уæйгæнæг базаргæнæджы (трейдеры) курдиат уый тыххæй, цæмæй уый архайы эксклюзивонæй, куыд туристон лæггæдты бадæттæг, æхсæны лæг, кæнæ архайы кæцыфæнды æндæр статусæй, кæнæ цæмæй пакет кæнæ æмбалцон туристон лæггад не вдисы пакеты кæнæ æмбалцон туристон лæггæдты, нæ сæрибар кæны туроператоры кæнæ базаргæнæджы (трейдеры) ацы сæрæй уымæн бахæсгонд хæсты сæххæстæй.  
4. Туристы иунæг бадзырдон разыдзинад кæнæ курдиат, кæцы комкоммæ кæнæ фæрсагæй нæйы зæгъы кæнæ арæн кæны ацы закъоны 14-æм-26-æм статьятæй туристæн алæвæрд барты кæнæ кæцыйы нысан у уыцы статьятæй æркастгонд домæнты ницæмæ рдарын, æнæмæнг​хъæугæ ма хъуамæ уа туристæн.   
5. Ацы закъоны 14-æм-26-æм статьятæй æркастгонд бадзырдон домæнтæ æндæвдады не вдисы Гуырдзыстоны закъондæттынадæй бæрæггонд иумæйаг бадзырдон барадыл, кæцы Гуырдзыстоны æмбæстагон кодексæй регулиргонд цæуы.  
Статья 14. Разбадзырдон информаци  
1. Туристон пакеты бадзырды кæнæ æндæр аккаг банхъарæнимæ баст бадзырды сарæзты агъоммæ туроператор, туристон агентад (турагентад) кæнæ æндæр базаргæнæг (трейдер) туристæн хъуамæ бадæтта Гуырдзыстоны хицауады рдыгæй сфидаргонд стандартон формæты тыххæй уынаффæйæ æркастгонд информаци.  
2. Ацы статьяйы фыццаг пунктæй æркастгонд информацийы йеддæмæ, конкретон пакеты цауы туристæн уæлæмхасæй хъуамæ балæвæрд æрцæуа ахæм разбадзырдон информаци:   
а) туристон лæггæдты сæйраг миниуджыты тыххæй, сæрмагондæй:   
а.а) нысаниуæгон бынаты маршруты æмæ периоды (датæты) бацамындæй, фæлæ кæд пакетмæ хауы бынаты лæггæдтæ, - уæд сбон кæныны æхсæвты нымæц; 

а.б)  спайдакæнинаг транспортон фæрæзты миниуджытæ æмæ уыдон категори, нысаниуæгон бынаты, афæндарасты æмæ æрбаздæхыны бынæттæ, бонтæ æмæ рæстæг, æхсæнты бауромæнты рæстæг æмæ бынæттæ.  Кæд афæндарасты æмæ раздæхты бонтæ дырысæй сбæлвырдгонд нæу, уæд туристæн хъуамæ фехъусын кæной æввахс бонтæ; 

а.в) æрбынатгæнæны амалы бынатæвæрд, сæйраг миниуджытæ æмæ категори нысаниуæгон бæстæйы регуляцитæм гæсгæйæ;  
а.г) хæлцы æгъдауæвæрд;   
а.д) визиттæ, экскурситæ кæнæ æндæр лæггæдтæ, кæцытæ пакеты разыгонд æмткæй аргъмæ хауы; 

а.е) къорды уæнгты æнхъæлцон нымæц, кæд туристон лæггæдтæ туристæн лæвæрд цæуы, куыд къорды уæнгæн;  
а.ж) коммуникацион æвзаг, кæцыйыл туристон лæггæдтæ уыдзæн æххæстгонд;  
а.з) туристы домæны цауы, уый хъæугæдзинæдты æркастæй, дырыс информаци уый тыххæй, ис æви нæ бæлцуат адаптацигонд цыбыр фадæтты уæвæг гоймæгтæн;  
б) туроператоры кæнæ/та туристон агентады (турагенты) ном, юридикон адрис, тилифоны номыр æмæ электрон постæйы адрис;  
в) пакеты æмткæй аргъы тыххæй, фидинæгты æмæ алы æндæр уæлæмхас хардзы банымадæй, фæлæ кæд бадзырды сарæзты рæстæджы банысангонд хæрдзты æмбаргæ бахыгъд развæлгъау æнæамалдзинад у, уæд туристæн хъуамæ фехъусын кæной уый фæдыл, цæмæй уымæн гæнæн ис фæзына уæлæмхас хæрдзты бафидыны хæс;      
г) фидыны методты, се ‘хсæн, цасфæнды суммæйы кæнæ аргъы хайы, кæцыйы турист развæлгъау фиды, æмæ иннæ суммæйы фидыны, кæнæ туристы рдыгæй финансон гарантиты бавдисыны графикы тыххæй;    
д) пакеты райдайынæн хъæугæ гоймæгты минималон нымæцы тыххæй, афтæ-ма информаци уый фæдыл, пакеты райдыдмæ цалдæр боны раздæр гæнæн ис урæд æрцæуа бадзырд ацы закъоны 21-аг статьяйы 3-аг пунктмæ гæсгæйæ, кæд æмбæлон нымæцы гоймаг не ртымбыл ис;  
е) паспортимæ кæнæ/та визаимæ (се ‘хсæн, визайы райсынæн хъæугæ рæстæджы тыххæй информаци) æмæ нысангонд бæстæмæ æнæниздзинадимæ баст домæнты фæдыл;   
ж) туристы бары тыххæй, пакеты райдыдмæ цафонфæнды рæстæджы æрурома бадзырд æмбæлон аргъы бафидыны бæсты;  
з) барвæндонæй кæнæ æнæмæнгхъæугæ фæдзæхсты тыххæй, кæцы фиды туристы рдыгæй бадзырды æрурæдæй расайгæ хæрдзты кæнæ зианы (разианы) хæрдзты, се ‘хсæн, репатриацийы, æнамонд цауы, рынчыны кæнæ амæлæты цауы;   
и) Гуырдзыстоны территорийыл туристы æнæниздзинады æмæ æнамонд цауы æнæмæнг​хъæугæ фæдзæхсты уавæрты æмæ фæткы тыххæй, афтæ-ма Гуырдзыстоны закъондæттынадæй бæрæггонд цахæмфæнды æндæр æнæмæнгхъæугæ фæдзæхсты фæдыл дæр, кæцы ууыл хæлиу кæны Гуырдзыстоны уæвыны периоды.  
3. Кæд бадзырд арæзт цæуы тилифонæй, уæд туристæн ацы статьяйы 2-аг пунктæй æркастгонд информаци хъуамæ бадæттой Гуырдзыстоны хицауады рдыгæй сфидаргонд формæйæ.  
4. Ацы закъоны 2-аг статьяйы «я3 б.д» дæлпунктæй бæрæггонд цауы базаргæнæг (трейдер), кæцы пакеты уæй кæны, хæсджын у фехъусын кæна туристæн, цæмæй фыццаг базаргæнæгæй (трейдерæй) лæггæдты балхæды сбæлвырдæй 24 сахаты дæргъы иннæ базаргæнæгæй (трейдерæй) лæггæдты балхæнын иумæ пактæй нымад кæй уыдзæн. Ацы цауы уыдонæй алкæцы дæр туристæн хъуамæ бадæтта ацы статьяйы 2-аг пунктæй æркастгонд информаци Гуырдзыстоны хицауады рдыгæй сфидаргонд формæйæ. 

5. Ацы статьяйæ æркастгонд информаци туристæн хъуамæ бадæттой бæрæгæй, кæронмæ æмæ цæстуынгæ. Кæд банысангонд информаци туристæн фыстæй бадæтдзысты, уæд гæнæн хъуамæ уа уый æнцонæй бакæсын æмæ бамбарын.    
Статья 15. Разбадзырдон информацийы æнæмæнгхъæугæ ахаст æмæ бадзырды саразын  
1. Ацы закъоны 14-æм статьяйы 2-аг пункты «а», «в»-«д» æмæ «ж» дæлпункттæй æркастгонд информаци туристон пакеты бадзырды æнæфæхицæнгонд хай у æмæ уый гæнæн ис фæива æрмæст фæрсты разыдзинадæй. Туроператор кæнæ/та туристон агентад (турагент) хæсджын у бадзырды сарæзтмæ туристæн уымæн фидар æмæ æмбаргæ формæйæ фехъусын кæна разбадзырдон информацимæ бахаст цахæмфæнды ивындзинады тыххæй.     
2. Кæд туроператор кæнæ/та туристон агентад (турагент)  туристæн нæ бадæтта ацы закъоны 14-æм статьяйы 2-аг пункты «в» дæлпунктæй æркастгонд информаци уæлæмхас хæрдзты тыххæй, уæд уымæн нæ фæзындзæн уæлæмхас хæрдзты фидыны хæс. 

Статья 16. Туристон пакеты бадзырды мидис æмæ пакеты райдыдмæ бавдисинаг документтæ  
1. Туристон пакеты бадзырд конд хъуамæ уа фидар æмæ æмбаргæ формæйæ. Ацы бадзырды сарæзтæй уайтагъд туроператор кæнæ/та туристон агентад (турагент) хæсджын у туристæн бадæтта бадзырды къопи кæнæ уый сарæзты былвырдгæнæг информаци. Туристæн йæ бон у æрдома бадзырды къопи материалон формæйæ, кæд бадзырд арæзт æрцыд фæрсты физикон уым уæвынадæй.     
2. Туристон пакеты бадзырд, ацы закъоны 14-æм статьяйæ æркастгонд информацийы йеддæмæ хъуамæ конд уа:  
а) туристы специалон домæнты тыххæй информаци, кæцыимæ сразы уыдзæн туроператор; 

б) информаци уый тыххæй, цæмæй туроператор:  
б.а) дзуапдæттæг у бадзырдæй æркастгонд алы туристон лæггæдты аккагæй сæххæст кæнынæн ацы закъоны 22-аг статьямæ гæсгæйæ;  
б.б) хæсджын у зындзинæдты фæзынды рæстæджы сифтонг кæна туристы æххуыс ацы закъоны 25-æм статьямæ гæсгæйæ;  
в) ифтонгады адæттæг фирмæйон номæвæрды æмæ контактон бæрæггæнæнты, афтæ-ма æхсæнадон барады юридикон гоймаджы – Гуырдзыстоны туризмы национ администрацийы контактон бæрæггæнæнты дæр (адрис, тилифоны номыр, электрон постæйы адрис);  
г)  туроператоры бынæттон минæвары, контактон гоймаджы кæнæ æндæр куыстуаты номæ​вæр​ды, адрисы, тилифоны номыры, электрон постæйы адрисы æмæ æмбæлон цауы  - факсы номыры, кæцытæ туристæн туроператоримæ цырд бастдзинады æмæ уыимæ эффектон коммуникацийы фадат ратдзæн, цæмæй туристæн йæ бон уа æххуысы æрдомын зындзинæдты уæвгæйæ кæнæ хъасты бавдисын, кæд пакеты уавæртæ æмбæлонæй æххæст нæ цæуынц;  
д) информаци уый фæдыл, цæмæй турист хæсджын у туроператорæн æмбаргæ æмгъуыдмæ фехъусын кæна пакеты уавæрты цахæмфæнды халыны тыххæй;  
е) æнæххæсткарæны бæлцуаты цауы – æнæххæсткарæны кæнæ æрбынатгæнæг æнæххæст​карæныл дзуапдæттæг гоймаджы контактон бæрæггæнæнты, кæд æнæххæсткарæнæн йемæ не сты йæ ныййарджытæ кæнæ закъонон минæвар æмæ пакетмæ хауы æрбынат кæнын;  
ж) хъасты равзарыны мидæгон процедурæты æмæ фæлхасгæнджыты дауты аскъуыддзаг кæныны альтернативон механизмы тыххæй информацийы;  
з) информаци ай фæдыл, цæмæй туристæн бар ис, пакет адæттæ æртыккаг гоймагæн ацы закъоны 18-æм статьямæ гæсгæйæ.  
3. Ацы закъоны 2-аг статьяйы «я3.б.д» дæлпунктæй æркастгонд цауы базаргæнæг (трейдер), кæцыйæн лæвæрд æрцæудзæн туристы тыххæй бæрæггæнæнтæ, хæсджын у туропкраторæн фехъусын кæна, цæмæй уый туристимæ сараза бадзырд, кæцыйæ арæзт æрцыд пакет. Базаргæнæг (трейдер) хæсджын у туроператорæн æххæстæй бавдиса уыцы информаци, кæцы æнæмæнгхъæугæ у туроператорæн хæсты сæххæст кæнынæн. Туроператор пакеты сарæзты тыххæй информацийы райстæй уайтагъд туристæн фыстæй бадæтты ацы статьяйы 2-аг пунктæй æркастгонд информацийы. 
4. Ацы статьяйы 2-аг æмæ 3-аг пункттæй æркастгонд информаци туристæн хъуамæ бадæттой фидар æмæ æмбæрст формæйæ.    
5. Пакеты райдыдмæ æмбаргæ æмгъуыдтæм туроператор туристы хъуамæ сифтонг кæна билетæй, рагацау бынаты ахсты бæлвырдгæнæн документты æмæ æндæр æмбæлон документтæй, афтæ-ма бæлцуаты графикы æмæ тæхыны регистрацийы фæстаг æмгъуыды, балцкæнгæйæ æхсæнты уромæнты графикы, цæдисгæнæг транспорты æмæ бынатмæ ныццæуыны æввахс рæстæджы тыххæй информацийæ дæр.    
6. Туроператор хæсджын у туристæн адæтта фæдзæхсты полис кæнæ банкон ифтонгад, кæцымæ гæсгæ дæр, фæдзæхстон организаци/аудæг кæнæ финансон институт исы йæхимæ хæс, туристæн бафида суммæ пакеты æнæхъæнæй кæнæ хайгай æнæсæххæсткæнынады цауы, кæд æнæсæххæст​кæнынад  расайгæ у туроператоры æнæфидынхъомадæй. Ифтонгады бацамынд хъуамæ уа ифтонгады адæттæг субъекты тыххæй бæрæггæнæнтæ, се ‘хсæн, иден​тифи​кацион номыр, электрон постæйы адрис, тилифоны номыр, æхсæнадон барады юридикон гоймаджы – Гуырдзыстоны туризмы национ администрацийы контактон бæрæг​гæнæнтæ, афтæ-ма æндæр æнæмæнгхъæугæ бæрæггæнæн дæр, кæцы хъæугæ у ифтонгады пайдакæнынæн. 

7. Туристон пакеты бадзырд конд хъуамæ уа фыстæй, гуырдзиаг æвзагыл æмæ гæнæн ис арæзт уа æндæр æвзагыл дæр, кæцыйы турист зоны.

Статья 17. Бæлвырдгæныны уаргъ  
Туристæн ацы сæрæй æркастгонд информацийы бадæттыны хæсы сæххæст кæныны бæлвырдгæнæны уаргъ бахæсгонд цæуы базаргæнæгæн (трейдерæн).  
Статья 18. Туристон пакеты бадзырды æртыккаг гоймагæн алæвæрд  
1. Туристæн йæ бон у пакеты райдыдмæ туроператорæн фыстæй фехъусын кæныны бындурыл пакет адæтта уыцы гоймагæн, кæцы ифтонг кæны туристон пакеты бадзырды уавæрты. Турист хæсджын у иуылкъаддæр 7 къæлиндарон бонæй раздæр туроператорæн фыстæй бадæтта информаци пакеты æртыккаг гоймагæн алæвæрды тыххæй.   
2. Туроператорæн йæ бон у æрдома уыцы уæлæмхас хæрдзты бафидын, кæцыты бæлцуаты æртыккаг гоймаджы хайадист расайдта. Туроператор хæсджын у фехъусын кæна туристæн уый бæсты бæлцуаты æртыккаг гоймаджы хайадисты (туристон пакеты бадзырды æртыккаг гоймагæн алæвæрды) аргъы тыххæй, кæцыйы бафидынæн пакеты адæттæг æмæ райсæг гоймæгтæ иумæ æмæ хицæнтæй сты дзуапдæттæг. Банысангонд хæрдзтæ ма хъуамæ уой æнæмбæрц æмæ ма хъуамæ уой фылдæр туроператоры рдыгæй туристон пакеты бадзырды адæттынæн сфидаргонд реалон аргъæй.  
3. Туроператоры хæс у пакеты адæттæгæн бадæтта уæлæмхас аргъы, хæрдзты æмæ адæттынæй расайгæ æндæр хæрдзты бæлвырдгæнæг документ.  
Статья 19. Пакеты аргъы ивынад  
1. Туристон пакеты бадзырды сарæзты фæстæ туроператоры рдыгæй пакеты аргъы фæфылдæр гæнæн ис æрмæст уыцы цауы, кæд ацы бадзырды комкоммæ ис бацамынд:  
а) туроператоры бары тыххæй, фæфылдæр кæна пакеты аргъ æмæ сфидаргонд у аргъы фæивды æмæ банымады фæтк;  
б) туристы бары тыххæй, æрдома пакеты аргъы фæкъаддæр кæнын ацы статьяйы 5-æм пунктæй æркастгонд æууæлты фæзынгæйæ.  
2.  Пакеты аргъы фæфылдæр кæнын гæнæн ис æрмæст уыцы цауы, кæд уæвы иуæй-иу ахæм уавæр:  
а) туристы акæныны аргъ фæфылдæр ис æртаджы кæнæ æндæр равзæрæнты аргъы фæфылдæрмæ гæсгæ;  
б) фæфылдæр ис конкретон транспортон æмæ ласыны лæггæдты, афтæ-ма уæлдæфон наудзоны æртæхыны, туристты æрбадты-рахизыны, денджызон наулæууæнты æмæ аэропорттæм уæргъты ахæссын-аласыны фиддонтæ дæр; 

в) фæфылдæр ис пакетæй æркастгонд валютон ивæн курс.   
3. Кæд ацы статьяйы фыццаг пунктæй æркастгонд æууæлтæм гæсгæ пакеты аргъы фæфылдæр 8 процентæй фылдæр у, уæд пайдагонд цæуы ацы закъоны 20-æм статьяйы 2-аг-6-æм пунктты домæнтæ.   
4. Пакеты аргъы фæфылдæр кæнын уагъд цæуы æрмæст уыцы цауы, кæд туроператор пакеты райдыдмæ иуылкъаддæр 20 бонæй раздæр туристæн фыстæй фехъусын кæндзæн аргъы фæфылдæры тыххæй. Банысангонд хъусинаг хъуамæ уа аккаг бæлвырдгонд æмæ ног аргъы бахыгъдæй.  
5. Кæд туристон пакеты бадзырд нысан кæны аргъы фæфылдæры гæнæндзинады, уæд ацы бадзырды сарæзты фæстæ туристæн бар ис, ацы статьяйы 4-æм пунктæй æркастгонд æмгъуыдмæ афтæ-ма æрдома аргъы фæкъаддæр кæнын дæр, кæд аргъ фæкъаддæр ацы статьяйы 2-аг пунктæй æркастгонд цауты. 

6. Пакеты аргъы фæкъаддæры цауы туроператорæн бар ис, туристæн раздахинаг суммæйæ баурома фактивонæй бахардзгонд административон хардз. Туристы домынæй туроператор хъуамæ сифтонг кæна банысангонд административон хардзы бахардз кæныны бæлвырдгæнæг документы бавдисын.   
Статья 20. Туристон пакеты бадзырды уавæрты æндæр ивынадтæ  
1. Пакеты райдыдмæ туроператорæн туристон пакеты бадзырды уавæрты иувæрсыг ивынад гæнæн ис æрмæст уыцы цауы, кæд:  
а) уымæн ацы бадзырдæй лæвæрд æрцыд иувæрсыг ивынады бар;  
б) æмбæлон ивынад хæрзчысыл у;  
в) уый æмбæлон ивынады тыххæй туристæн фехъусын кæндзæн фыстæй, фидар æмæ æмбæрстгонд формæйæ.  
2. Кæд пакеты райдыдмæ туроператор хæсджын у нысаниуæгонæй фæива туристон пакеты бадзырды сæйраг миниуджытæ, сæрмагондæй, ацы закъоны 14-æм статьяйы 2-аг пункты «а» дæлпунктæй æркастгонд уавæртæ, кæнæ не ххæст цæуы уыцы специалон домæнты, кæцытæ æркастгонд сты ацы закъоны 16-æм статьяйы 2-аг пункты «а» дæлпунктæй, кæнæ ацы закъоны 19-æм статьяйы 3-аг пунктмæ гæсгæйæ пакеты аргъы 8 процентæй фылдæр кæны, уæд туристæн туроператоры рдыгæй бæрæггонд æмбаргæ æмгъуыдмæ бар ис: 

а) сразы уа банхъаргæ ивындзинæдтимæ;  
б) æрурома туристон пакеты бадзырд бадзырды æрурæды аргъы æнæбафидгæйæ.  
3. Кæд турист уромы туристон пакеты бадзырды ацы статьяйы 2-аг пунктмæ гæсгæйæ, уæд туроператорæн йæ бон у банхъара уымæн уымæй хуыздæр æмвæзады пакет, фæлæ туристæн бар ис, сразы уа кæнæ нæйы зæгъа ууыл.  
4. Туроператор хæсджын у æвæстиатæй фыстæй, фидар æмæ æмбæрстгонд формæйæ туристæн фехъусын кæна:  
а) ацы статьяйы 2-аг пунктæй æмæ æмбæлон цауы ацы статьяйы 5-æм пунктæй æркастгонд аргъы ивынады æмæ ацы ивынады аргъыл æндæвдады тыххæй информаци;  
б) уыцы æмбаргæ æмгъуыды тыххæй, цы æмгъуыдмæ дæр турист хæсджын у туроператорæн фехъусын кæна ацы статьяйы 2-аг пунктæй æркастгонд уынаффæйы тыххæй;  
в) уый фæдыл, цæмæй туристы рдыгæй ацы пункты «б» дæлпунктæй æркастгонд æмгъуыдмæ дзуаппы нæ раттыны цауы нымад æрцæудзæн, цæмæй турист разы у, ацы ивынæдтимæ;  
г) фæивгæ пакеты аргъы тыххæй информаци æмбæлон æууæлты уæвгæйæ.  
5. Кæд пакеты райдыдмæ туроператор хæсджын у нысаниуæгонæй фæива туристон пакеты бадзырды сæйраг миниуджытæ æмæ турист уромы туристон пакеты бадзырды, уæд туропе​раторæн йæ бон у банхъара уымæн уыцы кæнæ хуыздæр æмвæзады пакет, фæлæ туристæн бар ис, райса ацы æнхъарæны кæнæ нæйы зæгъа ууыл. Ацы цауы турист барлæвæрд у æрдома æмбæлон аргъы фæкъаддæр кæнын, кæд банхъаргæ пакеты ног уавæртæ кæнæ ног пакеты уавæртæ раззаг пакетæй ныллæгдæр æмвæзад сты кæнæ аргъгонд у. 
6. Кæд турист ацы статьяйы 2-аг пункты «б» дæлпунктмæ гæсгæйæ уромы туристон пакеты бадзырды æмæ нæу разы фæивгæ пакетимæ, уæд туроператор хæсджын у æмбаргæ æмгъуыдмæ, фæлæ иуылæрæгмæ 14 къæлиндарон бонмæ туристæн раздаха ацы бадзырдмæ гæсгæйæ бафыст пакеты аргъ ацы закъоны 23-æм статьяйы 2-аг-6-æм пункттæм гæсгæйæ.  
Статья 21.  Туристон пакеты бадзырды урæд æмæ пакеты райдыдмæ нæйы зæгъыны бар  
1. Туристæн йæ бон у æрурома туристон пакеты бадзырд пакеты райдыдмæ кæцыфæнды рæстæджы. Кæд турист туристон пакеты бадзырды æруромдзæн ацы пунктмæ гæсгæйæ, уæд уый хæсджын у туроператорæн бафида бадзырды æруромыны æмбæлон æмæ бæлвырдгонд аргъ. Туристон пакеты бадзырд гæнæн ис нысан кæна уый æрурæдæн æмбаргæ æмæ стандартон аргъы бадзырды урæдæй пакеты райдыдмæ уæвæг рæстæгмæ гæсгæйæ. Æрурæды стандартон аргъы нæуæвыны цауы æрурæды аргъы бæрцад хъуамæ æмбæлгæ уа пакеты аргъæн, хъæрдзты фæстауæрцы æмæ альтернативон туристон лæггæдты ифтонгады æфтиагы рацухгондæй. Туристы домынæй туроператор хъуамæ бавдиса æрурæды аргъы бæрцады бæлвырдады документ.         
2. Æнæгæсгæ ацы статьяйы фыццаг пунктмæ, туристæн бар ис, æрурома туристон пакеты бадзырд пакеты райдыдмæ аргъы æнæбафидгæйæ ивгæ æмæ сæрмагонд æууæлты уæвгæйæ, кæцытæ фæзындзæн снысангонд бынатыл кæнæ уый æвæрцон æввахсæн, кæцы нысаниуæгон æндæвдад æвдисы пакеты сæххæст кæныныл кæнæ бæлццæтты акæныныл. Ацы пунктмæ гæсгæйæ туристон пакеты бадзырды урæды цауы туристæн бар ис, æххæстæй бафидой цахæмфæнды суммæ, кæцы уый пакеты фæлгæтты бафыста, æниу уымæн нæй уæлæмхас компенсацийы райсыны бар.     
3. Туроператорæн бар ис, æрурома туристон пакеты бадзырд, æххæстæй фæстæмæ раздаха туристæн пакеты аргъ, фæлæ уымæн бахæсгонд не рцæудзæн уæлæмхас компенсацийы бафидын, кæд уæвы иуæй-иу ахæм уавæр;  
а) туристон лæггæдты бакæнынæн туристты нымæц бадзырдæй æркастгонд гоймæгты минималон нымæцæй къаддæр у æмæ туроператор туристæн бадзырды урæды тыххæй фехъусын кæны бадзырдæй æркастгонд æмгъуыдмæ, фæлæ:   
а.а) пакеты райдыдмæ иуылæрæгмæ 20 бонмæ, кæд бæлцуаты æмгъуыд 6 бонæй фылдæр у;  
а.б) пакеты райдыдмæ иуылæрæгмæ 7 бонмæ, кæд бæлцуаты æмгъуыд 2 бонæй 6 бонмæ у;  
а.в) пакеты райдыдмæ иуылæрæгмæ 48 сахатмæ, кæд бæлцуаты æмгъуыд 2 бонæй къаддæр у;  
б) туроператор бадзырдæй æркастгонд хæсы не ххæст кæны уымæ æнæгæсгæ аххосагæй, ивгæ æмæ сæрмагонд æууæлтæм гæсгæ æмæ бадзырды урæды тыххæй туристæн фехъусын кæндзæн пакеты райдыдмæ.  
4. Туроператор хæсджын у ацы статьяйы 2-аг æмæ 3-аг пункттæй æркастгонд суммæ фæстæмæ раздаха туристæн кæнæ ацы статьяйы фыццаг пунктмæ гæсгæйæ бафида туристы кæнæ уый номæй архайæг гоймаджы рдыгæй туристон пакеты бадзырды урæдимæ баст цахæмфæнды хардз, бадзырды урæды аргъы рацухгондæй. Банысангонд суммæтæ туристæн хъуамæ фæстæмæ раздахой æмбаргæ æмгъуыдмæ, фæлæ иуылæрæгмæ туристон пакеты бадзырды урæдæй 14 бонмæ. 
5. Туристæн бар ис, æнæ алы бындуры бацамынды æдде нæйы зæгъа базары æдде сарæзт туристон пакеты бадзырдыл уый сарæзтæй 14 кусгæ боны дæргъы.  
Статья 22. Бæрндзинад туристон пакеты бадзырды нæсæххæсткæнынадæн   
1. Туроператор дзуапдæттæг у туристон пакеты бадзырдæй æркастгонд лæггæдты æххæст кæнынæн, æнæгæсгæйæ уымæ, ацы лæггад æххæст цæуы æвæрцонæй уый рдыгæй æви æндæр туристон лæггæдты æххæстгæнæг гоймаджы рдыгæй.   
2. Хъуыддаджы æууæлты æркастæй, турист хæсджын у туроператорæн æмбаргæ æмгъуыдмæ фехъусын кæна туристон пакеты бадзырдæй æркастгонд лæггæдты æххæсткæнгæйæ фæзынгæ æнæмбæлонады тыххæй.  
3. Кæд искæцы туристон лæггæдтæ æххæст не рцыдысты туристон пакеты бадзырдмæ гæсгæйæ, уæд туроператор хæсджын у рараст кæна æнæмбæлонад, уыцы цауы йеддæмæ, кæд уæвы иуæй-иу ахæм уавæр:   
а) уый скуынæг кæнын æнæамалдзинад у;  
б) уый скуынæг кæнын домы æнæпропорционæй стыр хæрдзты, æнæмбæлонады фæлгæтты æмæ туристон лæггæдты аргъмæ гæсгæйæ.   
4. Кæд туроператор æнæмбæлонады не скуынæг кæндзæн ацы статьяйы 3-аг пунктæй æркастгонд нысæнттæм гæсгæ, уæд пайдагонд цæуы ацы закъоны 23-аг статья.  
5. Кæд туроператор æнæмбæлонады не скуынæг кæндзæн туристы рдыгæй бæрæггонд æмбаргæ æмгъуыдмæ, уæд туристæн йæ бон у йæхæдæг скуынæг кæна æнæмбæлонад æмæ æрдома ай тыххæй сæххæстгонд æнæмæнгхъæугæ хæрдзты бафидын. Æмбаргæ æмгъуыды сбæрæг кæнын æнæмæнг​хъæугæ нæу, кæд туроператор нæйы зæгъы æнæмбæлонады скуынæгыл кæнæ турист цымыдис​гæнæг у æнæмбæлонады æвæстиатæй скуынæгæй.  
6. Кæд туристон лæггæдты нысаниуæгон хай, се ‘хсæн, бæлцуаты бынатмæ раздæхыны лæггæдтæ, æххæстгонд нæ цæуы туристон пакеты бадзырдмæ гæсгæйæ, уæд туроператор пакеты адаргъ кæнынæн туристæн уæлæмхас аргъы бафидын кæныны æдде хъуамæ банхъара ацы бадзырдæй æркастгонд туристон лæггæдты æнгæс кæнæ ноджы бæрзонддæр æмвæзады альтернативон туристон лæггæдтæ.   
7. Кæд туроператор альтернативон туристон лæггæдты хуызæй туристæн ныллæгдæр æмвæзады пакеты банхъардзæн, уæд туроператор хæсджын у туристæн æмбæлонæй фæкъад​дæр кæна пакеты аргъ. Туристæн йæ бон у нæйы зæгъа банхъаргæ альтернативон лæггæдтыл æрмæст уыцы цауы, кæд уыдон сæйрагæй хицæн кæнынц туристон пакеты бадзырдæй разыгонд туристон лæггæдтæй кæнæ туристон лæггадæн фæкъаддæргонд аргъ æнæадекватон у.      
  8. Кæд æнæмбæлонад сæйраг æндæвдад æвдисы пакеты æххæст кæныныл æмæ туроператор не скуынæг кæндзæн уый туристы рдыгæй бæрæггонд æмбаргæ æмгъуыдмæ, уæд туристæн йæ бон у æрурома туристон пакеты бадзырд бадзырды урæды аргъы фидыны æдде æмæ æмбæлон цауы æрдома  аргъы фæкъаддæркæнынад кæнæ/та зианы бафидын ацы закъоны 23-аг статьямæ гæсгæйæ.   
9. Кæд электрон туристон лæггæдты сæххæст кæнын æнæамалдзинад у кæнæ турист нæйы зæгъы банхъаргæ альтернативон туристон лæггæдтыл ацы статьяйы 7-æм пунктмæ гæсгæйæ, туристæн бар ис, райса аргъы фæкъаддæркæнынад кæнæ/та зианы компенсаци туристон пакеты бадзырды урæды æдде ацы закъоны 23-аг статьямæ гæсгæйæ.  
10. Кæд пакет бæлццæтты акæныны нысан кæны, уæд туроператор ацы статьяйы 8-æм æмæ 9-æм пункттæй æркастгонд цауты æвæстиатæй æмæ туристæн уæлæмхас хардзы бахæсыны æдде хъуамæ сæххæст кæна уый репатриаци æмбæлон транспортæй.   
11. Кæд ивгæ æмæ сæрмагонд æууæлтæм гæсгæ æнæамалдзинад у туристы фæстæмæ раздахыны ифтонгад пакетæй æркастгонд бадзырдмæ гæсгæйæ, уæд туроператорæн бахæсгонд цæуы эквивалентон категорийы (кæд амæн амалдзинад ис) æрбынат кæныны фæрæзты хæрдзтæ – максимум 3 æхсæв алы туристыл.  
12. Ацы статьяйы 11-æм пунктæй æркастгонд хæрдзты арæнæвæрд нæ хæлиу кæны бынативды цыбыр бадæтты уæвæг гоймаджы æмæ уыимæ уæвæг кæцыфæнды гоймагыл, сывæрджын усы æмæ йемæ уæвæг гоймаджы æдде уæвæг чысылкарæныл, афтæ-ма спецификон медицинон æххуысы хъæугæдзинæдты уæвæг гоймæгтыл дæр, кæд туроператорæн уыдон сæрмагонд хъæугæдзинæдты тыххæй зындгонд уыдзæн пакеты райдыдмæ иуылæрæгмæ 48 сахатмæ.   
Статья 23. Аргъы фæкъаддæр кæнын æмæ зианы бафидын  
1. Туристæн бар ис, æрдома аргъы фæкъаддæр кæнын уыцы периоды пропорционалонæй, кæцыйы дæргъы дæр уæвыди æнæмбæлонад, кæд уый расайгæ нæу туристы аххосæй.   
2. Туристæн бар ис, туроператорæй райса æмбæлон компенсаци уыцы цахæмфæнды зианæн, кæцы уымæн уыд лæггæдты æнæмбæлонады æххæстмæ гæсгæ. Компенсаци фыст хъуамæ æрцæуа æмбаргæ æмгъуыдмæ.   

3. Туристæн бар нæй, райса компенсаци зианæн, кæд туроператор сбæлвырд кæндзæн, цæмæй æнæмбæлонад расайгæ кæй у иуæй-иу ахæм аххосæй: 

а)  туристы аххосæй;  
б) уыцы æртыккаг фарсы аххосæй, кæцы баст нæу пакетæй æркастгонд туристон лæггæдты бакæнынимæ, æмæ ацы туроператорæн йæ бон нæ уыд уый развæлгъау зонын кæнæ/та сæрæй иуварс кæнын;  
в) ивгæ æмæ сæрмагонд æууæлтæй.   
4. Туристон пакеты бадзырдæй туристæн ракæнгæ зианы тыххæй туроператорæн йæ бон у арæнгонд скæна бæрндзинад арæнвæрды бæрндзинад пакеты аргъы æртывæр бæрцæй. Æнæруадзгæ у бæрндзинады арæнвæрды уагæвæрд, кæд зиан расайдта физикон зиандзинад, кæцы расайгæ у туроператоры барæй кæнæ гуырымыхъхъ ахасты архайдæй.   
5. Ацы закъонæй æркастгонд туристы бар, æрдома зианы бафидын кæнæ пакеты аргъы фæкъаддæр кæнын, нæ архайы туристы уыцы бартыл, кæцытæ æркастгонд сты специалон нормативон акттæй кæнæ æхсæнадæмон Конвенцитæй. Амæ гæсгæйæ, туристæн йæ бон у бавдиса ацы сæрæй æмæ специалон нормативон акттæй  кæнæ æхсæнадæмон Конвенцийæ æркастгонд домæнтæ. Кæд турист райста компенсаци кæнæ уымæн фæкъаддæр пакеты  аргъ ацы сæры æмæ специалон нормативон акттæй кæнæ æхсæнадæмон Конвенцитæй æркастгонд домæнты бавдысты бындурыл, фæфылдæргонд компенсацийы сæрæй аиуварс кæнынæн хъуамæ æрцæуа фиддонты кæрæдзийæ рацух кæнын. 

6. Ацы статьяйæ æркастгонд домæнты ивгъуыдады æмгъуыд у 2 аз.  
Статья 24. Туроператоримæ бастдзинад туристон агентады (турагенты) æххуысæй  
Туристæн бар ис, пакеты сæххæстимæ баст хъусинæгтæ, домæнтæ æмæ хъæстытæ комкоммæ арвита туристон агентадæн (турагентæн), кæцыимæ сæ балхæдта. Туристон агентад (турагент) хæсджын у банысангонд хъусинæгтæ, домæнтæ æмæ хъæстытæ æвæстиатæй арвита туропе​раторæн. Туристон агентадæн (турагентæн) арвитгæ хъусинаг туроператорæн æрвыстыл нымад цæуы.  
Статья 25. Æххуыскæнынады хæс  
1. Туроператор хæсджын у æвæстиатæй баххуыс кæна туристæн бæлцуаты рæстæджы фæзынгæ зындзинæдты рæстæджы, се ‘хсæн, ацы закъоны 22-аг статьяйы 11-æм пунктæй æркастгонд æууæлты уæвгæйæ, сæрмагондæй:   
а) бадæтта туристæн информаци бынæттон æнæниздзинад хъахъхъæнынады лæггæдты, бынæттон хицауады æмбæлон органты æмæ консулон æххуысы тыххæй;  
б) баххуыс кæна туристæн коммуникацийы æрфидар кæныны æмæ альтернативон туристон лæггæдты бацагурыны;  
в) туристæн, кæд уый цыбыр фадæтты уæвæг гоймаг у кæнæ бынативды арæнгонд фадæтты уæвæг гоймаг у, бадæтта информаци инклюзивон туристон лæггæдты æмæ уыдоны æнцонвадаты тыххæй, афтæ-ма йын фæндондзинады цауы бадæтта сбæлвырдгонд информа​ци уый хъæугæдзинæдтæм гæсгæйæ альтернативон туристон лæггæдты фæдыл.  
2. Кæд тас кæнæ/та нысаниуæгон къуылымпы расайгæ у туристы æнæрхъуыдыйæ кæнæ уый барæй ракæндæй, уæд туроператорæн бар ис, баххуысы хæрдзты тыххæй туристæй æрдома æмбæлон аргъы бафидын. Банысангонд аргъ ма хъуамæ уа фылдæр туроператоры рдыгæй фактивонæй сæххæстгонд хæрдзтæй.    
Статья 26. Бæрндзинад рагахсты рæстæджы æруадзгæ рæдыдæн  
Базаргæнæг (трейдæр) дзуапдæттæг у уый системæйы уæвæг техникон сервистæн, кæцы уый аххосагæй у расайгæ. Базаргæнæг (трейдер) дзуапдæттæг нæу уыцы рæдыдæн, кæцы рагахсты рæстæджы уагъд æрцыд туристы аххосагæй кæнæ ивгæ æмæ сæрмагонд æууæлтæм гæсгæ.   
Сæр V
Æнæфидынхъомдзинадæй хъахъхъæнынад  
Статья 27. Туроператоры æнæфидынхъомдзинады фæстиуæгæн æрлæугæ хæсты сæххæст кæныны ифтонгад  
1. Кæд пакетæй æркастгонд лæггæдтæ æнæхъæнæй кæнæ хайгай æххæст нæ цæуы туропера​торы æнæфидынхъомдзинады тыххæй, уæд туроператорæн хъуамæ уа аккаг финансон гаранти (ифтонгад)  туристы рдыгæй развæлгъау бафыст суммæйы бафидынæн. Кæд пакетмæ хауы туристы акæнын, уæд банысангонд финансон гаранти (ифтонгад) афтæ-ма хъуамæ æмбæрза гæнæнуæвгæ репатриацийы хæрдзты. Кæд туроператор регистрацигонд нæу Гуырдзыстоны кæнæ Европæйы экономикон иугонды уæнг бæстæйы территорийыл, уæд уый афтæ-ма хъуамæ бавдиса финансон гаранти (ифтонгад) дæр ацы закъонмæ гæсгæйæ.    
2. Туроператоры ифтонгадæй пайда кæнын сæ бон у туристтæн, æнæгæсгæйæ уыдон цæрæн бынаты æмæ бæлцуаты бынаты кæнæ пакеты ауæйы бынаты, афтæ-ма ифтонгады дæттæг организацийы æрбынатгæнæны бынаты дæр.   
3. Кæд пакеты сæххæст кæнын нæ уайы туроператоры æнæфидынхъомдзинады тыххæй, уæд репатриаци æмæ, хъæугæдзинады цауы, репатриацийы агъоммæ туристы æрбынат кæнын æххæст цæуы финансон гарантийы (ифтонгады) æххуысæй æмæ æнæаргъфидгæйæ. Кæд туристон лæггæдтæ æххæстгонд не рцыд, уæд фыст цæуы туристы домынæй, æмбаргæ æмгъуыдмæ.  
4. Ацы закъоны нысæнттæн æнæфидынхъомыл нымад цæуы туроператор, кæд уый нæ ифтонг кæны æмгъуыдон хæсты сæххæст кæныны/бафидыны, кæцы æнæамалдзинад кæны туристон лæггæдты бакæныны. Ифтонгад æххæст цæуы фæдзæхстæй кæнæ банкон гаран​тийæ.  
5. Бавдыст финансон гаранти (ифтонгад) туристæн бар дæтты, æхсæнадон барады юридикон гоймагæн – Гуырдзыстоны туризмы национ администрацийæн фехъусын кæныны бындурыл райса ацы сæрæй æркастгонд компенсаци.  
Статья 28. Æнæфидынхъомдзинадæй хъахъхъæнынад æмæ æмбалцон туристон лæггæдтимæ баст информацийы домын  
1. Æмбалцон туристон лæггæдты бадæтджытæ хæсджын сты уа сын финансон гаранти (ифтонгад) алы фиддоны тыххæй, кæцыты уыдон исынц туристæй, кæд туристон лæггад, кæцы æмбалцон туристон лæггады хай у, уыдон æнæфидынхъомдзинадмæ гæсгæ не ххæст цæуы.  
2. Кæд æмбалцон туристон лæггæдты бадæтджытæ туристты акæнынæн дзуапдæттæг гоймæгтæ сты, уæд финансон гаранти (ифтонгад) афтæ-ма хъуамæ æмбæрза туристы репатри​ацийы дæр.  
3. Ацы статьяйæ æркастгонд цаутыл хæлиу кæны ацы закъоны 27-æм статьяйы фыццаг æмæ 3-аг пунктты архайд.   
4.  Базаргæнæг (трейдер), кæцы къух аразы æмбалцон туристон лæггæдты балхæнынæн, æмæ базаргæнæг (трейдер), кæцы Европæйы экономикон иугонды фæлгæтты æдде ис регистра​цигонд, хæсджын сты бадзырды йæ тыхы бацыдмæ туристæн лæмбынæгæй æмæ ирдæй бамбарын кæной, цæмæй:     
а) уый не спайда кæндзæн туристон пакеты бадзырдæй бæрæггонд уыцы бартæй, кæцытæ æркастгонд ис ацы закъонæй, æмæ бадзырдæй æркастгонд лæггæдты æмбæлон сæххæстæн дзуапдæттæг уыдзæн æрмæст лæггæдты алы бадæттæг дæр;  
б) æнæфидынхъомдзинады цауы уый спайда кæндзæн ацы статьяйы фыццаг пунктæй æркастгонд æнæфидынхъомдзинады ифтонгадæй.  
5. Туристæн стандартон информаци лæвæрд цæуы Гуырдзыстоны хицауады рдыгæй сфидаргонд формæйæ.  
6. Кæд ацы статьяйы фыццаг-5-æм пунктты  домæнты æмбалцон туристон лæггæдты бадæттæг нæ сæххæст кæндзæн, уæд æмбалцон туристон лæггæдтыл ахæлиу уыдзæн ацы закъоны 18-æм æмæ 21-аг-25-æм статьятæй æркастгонд бартæ æмæ хæстæ.   
7. Кæд турист уæлæмхас бадзырды аразы базаргæнæгимæ (трейдеримæ), кæцы æмбалцон туристон лæггæдты бадæттæг нæу, фæлæ ацы бадзырды сарæзтæй арæзт цæуы æмбалцон туристон лæггæдты бадзырд, базаргæнæг (трейдер) хæсджын у æмбалцон туристон лæггæдты бадæттæгæн фехъусын кæна ахæм бадзырды сарæзты тыххæй.  
Статья 29. Хæсты ифтонгады фæлгæттæ  
1. Туроператоры рдыгæй бавдыст æхцайы ифтонгадмæ хауы:  
а) пакеты балхæнынæн бафидгæ суммæйы фæстæмæ раздахын, кæд пакет ивд æрцыд;   
б) пакеты уыцы хайы компенсацийы суммæ, кæцы ивд æрцыд;  
в) туристы репатриацийы хæрдзтæ, кæд пакет нысан кæны туристы акæныны;  
г) репатриацийы агъоммæ туристы æрбынаты хæрдзтæ.  
2. Æмбалцон туристон лæггæдты хайадисæджы рдыгæй бавдыст æмбæлон æхцайы ифтонгадмæ хауы:  
а) туристы рдыгæй бафидгæ суммæйы фæстæмæ раздахын, кæд туристон лæггæдтæ, кæцы æркастгонд уыд æмбалцон туристон лæггæдты бадзырдæй, базаргæнæджы (трейдеры) æнæфыдынхъомдзинады тыххæй нæ сæххæст;  
б) туристы репатрацийы хæрдзты, кæд æмбалцон туристон лæггæдты бадæттæджы бæрндзинад акæнынмæ хауы;  
в) репатрацийы агъоммæ туристы æрбынаты хæрдзты, кæд æмбалцон туристон лæггæдтæм хауы туристты акæныны æмæ æкæнынæн бæрндзинад бахæсгонд цæуы базаргæнæгæн (трейдерæн).  

3. Туроператор æхсæнадон барады юридикон гоймагæн – Гуырдзыстоны туризмы национ администрацийæн бавдисдзæн æмбæлон ифтонгады бæлвырдгæнæн документы (сертифи​каты) 1 экземпляры. Ифтонгады æмæ уый бæрцады тыххæй информаци æвдыст цæуы æхсæнадон барады юридикон гоймаджы – Гуырдзыстоны туризмы национ администрацийы специалон реестры. 

4. Туроператоры æнæфидынхъомдзинады ифтонгадимæ баст информацийы баивынæн централон контактон орган у æхсæнадон барады юридикон гоймаг – Гуырдзыстоны туризмы национ администраци.  
5.  Кæд централон контактон орган дызæрдыг кæны туроператоры æнæфидынхъомдзинады ифтонгады тыххæй, уæд уый æмбарынгæнæнтæ хъуамæ æрдома Европæйы экономикон зонæйы тыххæй разыдзинады æндæр уæнг паддзахадæй, кæцы туроператоры регистрацийы паддзахад у. 
6.  Кæд централон контактон орган Европæйы экономикон зонæйы тыххæй разыдзинады æндæр уæнг паддзахады централон контактон органæй райсдзæн Гуырдзыстоны регистраци​гонд туроператоры рдыгæй бадæтгæ æнæфидынхъомдзинады ифтонгады тыххæй домæны, уæд уый ахæм домæнæн хъуамæ дзуапп ратта амалдзинадмæ гæсгæйæ цæрдæг, фарстайы æнæаргъæвыны æмæ вазыгджынмæ гæсгæйæ, домæны райстæй иуылæрæгмæ 15 кусгæ бонмæ. 
Статья 30. Хæсты сæххæст кæныны ифтонгады бæрцады банымад   
1. Хæсты сæххæст кæныны ифтонгады бæрцады банымады фæтк æмæ процедура бæрæггонд цæуы Гуырдзыстоны хицауады уынаффæйæ.     
2. Ацы закъонæй бæрæггонд хæсты æххæст кæнынæн бавдыст ифтонгады суммæ хъуамæ уа эффектон æмæ хъуамæ конд уа конкретонæй æнхъæлмæкæсинаг хæрдзтæй. Уый хъуамæ æмбæрза туристты рдыгæй кæнæ уыдон номæй пакеттæн бафидгæ суммæты – фыццаг бахастыты æмæ фæстаг бафыстты пакетты фæуды ‘хсæн периоды  дæргъвæтиндзинадмæ гæсгæйæ, афтæ-ма репатриацийы æнхъæлцон хæрдзты туроператоры æнæфидын​хъомдзи​нады цауы дæр. Банысангонд ифтонгады суммæйы æмбæлонады (фаг бæрцы) фидар кæныны уаргъ бахæсгонд цæуы туроператорæн. 
3. Базаргæнæг (трейдер) хæсджын у кварталы иухатт, алы хыгъдлæвæрдон периоды иннæ мæйы 20-æм нымæцмæ, æхсæнадон барады юридикон гоймагæн – Гуырдзыстоны туризмы национ администрацийæн бавдиса пакетты æмæ æмбалцон туристон лæггæдты ауæй кæнынæй райсгæ æнæхъæн æфтиагы тыххæй хыгъдлæвæрд. Базаргæнæг (трейдер) хъуамæ бавдиса иннæ кварталæн раноггонд пакетты æмæ æмбалцон туристон лæггæдты спълангонд ауæйы тыххæй бæрæггæнæнтæ, афтæ-ма 4-æм кварталы хыгъдлæвæрдимæ иумæ хъуамæ бавдиса фидæн азы пълан дæр (кварталтæм гæсгæйæ), кæцы спайдагонд уыдзæн ифтонгады бæрцы банымайынæн.     
4. Ифтонгады архайды æмгъуыд 6 мæйæ къаддæр ма хъуамæ уа.  
5. Ног ифтонгад бавдыст хъуамæ уа раззаг ифтонгады архайды æмгъуыды фæудмæ 1 мæйæ раздæр. Ног ифтонгады архайд хъуамæ райдайа иуылæрæгмæ раззаг ифтонгады архайды æмгъуыды аивгъуыды иннæ боны.  
6. Кæд базаргæнæг (трейдер) цалдæр лæггады организацийы æххæст кæны, уæд уый хæсджын у бавдиса уæлдæр бæрцады  æмбæлон ифтонгад.    
7. Базаргæнæг (трейдер) хæсджын у аргъ скæна йæхи ифтонгады æмбæлонадæн æмæ бахъуыды цауы фæфылдæр кæна уый бæрцад.  
8. Туроператорæн йæ бон у фæдзæхст сараза алы пакетæн. Ацы фæдзæхст бамбæрздзæн алы пакетæн индивидуалонæй, æмбæлон рискты бæрцадимæ. Алы пакеты фæдзæхсты цауы хæсты ифтонгадæн хъæугæ суммæ бæрæггонд цæуы æхсæнадон барады юридикон гоймаджы – Гуырдзыстоны туризмы национ администрацийы къухдариуæджы бардзырдæй.  
Статья 31. Хæсты ифтонгады спайда кæнын  
1. Кæд базаргæнæджы (трейдеры) æнæфидынхъомдзинады тыххæй не ххæст цæуы туристон пакеты бадзырдæй æркастгонд хæстæ, базаргæнæг (трейдер) хæсджын у ай фæдыл æвæстиатæй фехъусын кæна æхсæнадон барады юридикон гоймагæн – Гуырдзыстоны туризмы национ администрацийæн æмæ туристæн, кæцы балхæдта пакет кæнæ æмбалцон туристон лæггæдты бардзырдæй æркастгонд ифтонгад.  
2.  Базаргæнæджы (трейдеры) тыххæй «Реабилитацийы æмæ кредиторты коллективон ифтонгады тыххæй» Гуырдзыстоны закъонæй цæугæ хъуыддаг нæ арæн кæны æхсæнадон барады юридикон гоймаджы – Гуырдзыстоны туризмы национ администрацийы барты, спайда кæна ацы сæрæй æркастгонд ифтонгад.  
3. Ифтонгады спайда кæныны тыххæй уынаффæ исы æхсæнадон барады юридикон гоймаг – Гуырдзыстоны туризмы национ администраци. Ифтонгады спайда кæнынæн æхсæнадон барады юридикон гоймаг – Гуырдзыстоны туризмы национ администраци: 

а) бæрæг кæны туристы рдыгæй ацы сæрæй æркастгонд домæнты бавдисыны æмгъуыды, кæцы 14 бонæй къаддæр ма хъуамæ уа;  
б) тымбыл кæны ифтонгады спайда кæныны тыххæй туристты домæнты, басгары рæстæгыл бавдыст домæнты бындурдзинады æмæ амалдзинады цауы туристæн æнхъары пакеты адаргъ кæныны;     

в) ифтонг кæны ацы закъоны 29-æм статьяйы фыццаг пункты «а» æмæ «б» дæлпункттæй æркастгонд хæсты æххæст кæныны æмæ ифтонгады дæттæджы рдыгæй ифтонгады суммæйы (суммæты) æмбаргæ æмгъуыдмæ бафидыны.  
4. Æнæфидынхъомдзинады ифтонгады спайда кæныны фæтк æмæ процедурæтæ  бæлвырд​гонд цæуы Гуырдзыстоны хицауады уынаффæйæ.  
Статья 32. Гуырдзыстоны æмæ Евроцæдисы экономикон иугонды фæлгæтты æдде бындурæвæрд туристон агентады (турагенты) спецификон хæстæ   
Ацы закъоны 22-аг−31-аг статьятæ афтæ-ма хæлиу кæнынц туристон агентадыл (турагентыл) дæр, кæцы Гуырдзыстоны æмæ Евроцæдисы экономикон иугонды фæлгæтты æдде бындурæвæрд  туроператоры рдыгæй сарæзт пакеты уæй кæны, уыцы цауы йеддæмæ, кæд туристон агентад (турагент) ифтонг кæны бæлвырдгæнæны, цæмæй æмбæлон туроператор кæй æххæст кæны уыцы статьяйæ æркастгонд домæнты. 

Сæр VI
 Рискмæ хауæг туристон лæггæдты æххæсткæнынад  
Статья 33. Рискмæ хауæг туристон лæггæдтæ  
1. Рискмæ хауæг туристон лæггæдты номхыгъд бæрæггонд цæуы Гуырдзыстоны хицауады уынаффæйæ.  
2. Рискмæ хауæг туристон лæггæдты æххæст кæныны фæтк бæлвырдгонд цæуы ацы закъоны æмæ Гуырдзыстоны хицауады рдыгæй сфидаргонд техникон регламентæй.    

3. Рискмæ хауæг туристон лæггæдты бадæттæгæн архайды æххæст кæныны алы этапыл хъуамæ уа профессионалон бæрндзинады æнæмæнгхъæугæ фæдзæхст, кæцыйы уавæртæ (се ‘хсæн лимиттæ) æмæ сæххæст кæныны фæтк бæлвырдгонд цæуы Гуырдзыстоны хицауады уынаффæйæ. 
Статья 34. Хæххон гиды, къахдзоныгъон гиды æмæ альпаг гиды архайды æххæст кæнын  
1. Хæххон гиды, къахдзоныгъон гиды æмæ альпаг гиды архайды æххæстгонд цæуы ацы закъоны  æмæ Гуырдзыстоны æндæр закъондæттæн æмæ закъоныдæлбар нормативон актты бындурыл.  
2. Хæххон гиды, къахдзоныгъон гиды æмæ альпаг гиды архайды сферæ æмæ компетенцитæ бæлвырдгонд цæуы Гуырдзыстоны хицауады рдыгæй сфидаргонд техникон регламентæй.    
3. Хæххон гиды, къахдзоныгъон гиды æмæ альпаг гиды архайды æххæст кæны æрмæст акредитацион персоналы сертифициргонд физикон гоймаг. 

4. Хæххон гиды, къахдзоныгъон гиды æмæ альпаг гиды сертифицирады æххæст кæны æхсæнадон барады юридикон гоймаджы – акредитацийы иууон национ органы – акредитацийы центры рдыгæй акредитацион персоналы сертификацийы орган.  
5. Акредитацион персоналы сертификацийы орган уаг дæтты сертифициргонд гоймæгты реестрæн æмæ ратты хæххон гиды, къахдзоныгъон гиды æмæ альпаг гиды официалон идентифициргæнæг нысаны, кæцыйы формæйы фидар кæны æхсæнадон барады юридикон гоймаг – Гуырдзыстоны туризмы национ администраци.
6. Ацы статьяйы домæнтæм гæсгæйæ, хæххон гиды, къахдзоныгъон гиды æмæ альпаг гиды официалон идентифициргæнæг нысаны раттыны æмæ аивыны фæткы æмæ уавæрты, афтæ-ма ацы нысаны формæйы бæлвырд кæны æхсæнадон барады юридикон гоймаг – Гуырдзыстоны туризмы национ администраци дæр.
7. Акредитацион персоналы сертификацийы орган хæсджын у гоймаджы сертифицирады, сертификацийы аивыны кæнæ/та æруромыны тыххæй æвæститæй фехъусын кæна æхсæнадон барады юридикон гоймагæн – Гуырдзыстоны туризмы национ администрацийæн.
8. Акредитацион персоналы сертификацийы орган хæсджын у сифтонг кæна сетифициргонд гоймæгты реестры æргомады æмæ уый иудадзыг раног кæнын. 

9. Сертифициргонд гоймæгты рдыгæй сертифицирады домæнты халыны цауы акредитацион персоналы сертификацийы орган сифтонг кæндзæн уыдон тыххæй æмбæлон мадзæлтты райсыны Гуырдзыстоны закъондæттынадмæ гæсгæйæ.  
10. Хæххон гиды, къахдзоныгъон гиды æмæ альпаг гиды архайды сæххæст кæныны алы этапыл дæр сын хъуамæ  уа æмбæстагон бæрндзинады æнæмæнгхъæугæ фæдзæхст, кæцыйы уавæртæ (се ‘хсæн, лимиттæ) æмæ сæххæст кæныны фæтк бæлвырдгонд цæуы Гуырдзыстоны хицауады уынаффæйæ. 

11. Акредитацион персоналы сертификацийы органы организацион-барадон форма у æнæамалиуæгон (æнæкоммерцион) юридикон гоймаг.   
Статья 35. Хæххон гиды, къахдзоныгъон гиды æмæ альпаг гиды хæстæ   
1. Хæххон гид, къахдзоныгъон гид æмæ альпаг гид  хæсджын сты:  
а) бахъахъхъæной хæххон гиды, къахдзоныгъон гиды æмæ альпаг гиды профессионалон стандарттæ;    
б) архайды æххæсткæнгæйæ йемæ хъуамæ уа официалон идентифициргæнæг нысан, кæцыйы ратдзæн акредитацигонд персоналы сертификацийы орган.  
2. Хæххон гиды, къахдзоныгъон гиды æмæ альпаг гиды территориалон компетенцитæ (се хсæн, фæндаг æмæ рельеф, бæрзонд денджызы æмвæзадæй, зылынтæ, экспозици æмæ æндæр), цыран гæнæн ис алкæцы уыдоны архайды сæххæст кæнын, бæрæггонд цæуы Гуырдзыстоны хицауады рдыгæй сфидаргонд техникон регламентæй.    
Сæр VII
Туристон гиды архайды регулирад  
Статья 36. Туристон гид  
1. Гуырдзыстоны территорийыл туристон гиды лæггæдтæ æххæст цæуы ацы сæры домæнтæм гæсгæйæ.   
2. Туристон гид хæсджын у регистраци ацæуа экономикон хъуыддæгты реестры.  
3. Туристон гиды сертифицирад барвæндонæй у æмæ уый æххæст кæны æхсæнадон барады юридикон гоймаджы – акредитацийы иууон национ органы – акредитацийы центры рдыгæй акредитацигонд персоналы сертификацийы орган.    

4. Акредитацион персоналы сертификацийы орган хæсджын у сифтонг кæна серифика​цигонд туристон гидты реестры æргомад, уый иудадзыг раног кæнын æмæ æхсæнадон барады юридикон гоймагæн – Гуырдзыстоны туризмы национ администрацийæн банымайын. 

5. Туристон гид, кæцы фæсарæйнаг бæстæйы æмбæстаг у, хæсджын у регистраци ацæуа Гуырдзыстоны хицауады рдыгæй сфидаргонд фæткмæ гæсгæйæ.  
6. Акредитацион персоналы сертификацийы органы организацион-барадон формæ у æнæамалиуæгон (æнæкоммерцион) юридикон гоймаг.   
Статья 37. Туристон гиды официалон идентифициргæнæг нысан  
1. Туристон гиды идентифициргæнæг нысаны ратдзæн акредитацион персоналы сертификацийы орган.   
2. Ацы статьяйы домæнтæм гæсгæйæ, туристон гиды официалон идентифициргæнæг нысаны алæвæрды æмæ аивды фæткы æмæ уавæрты, афтæ-ма ацы нысаны формæйы бæлвырд кæны æхсæнадон барады юридикон гоймаг – Гуырдзыстоны туризмы национ администраци.   
3. Туристон гиды официалон идентифициргæнæг нысаны хицау гоймаг сæрибаргонд цæуы паддзахадон музейты æмæ хъахъхъæд территоритæм бахизынæн æрæвæрд фиддоны фидынæй.  

4. Гуырдзыстоны хицауад барлæвæрд у туристон гиды официалон идентифициргæнæг нысаны хицау гоймæгтæн æрæвæра æндæр хуызы разынгардгæнæн уæлбартæ.

Сæр VIII
Рæстæджы адихтæ кæныны, даргъæмгъуыдон улæфты, ауæйкæныны кæнæ баивыны бадзырдтæ
Статья 38. Ацы сæры нысан æмæ архайды сферæ  
1. Ацы сæры нысан у, баххуыс кæна мидæгон базары æнæкъуылымпы функционирадæн æмæ йын бантыса фæлхасгæнæджы бæрзонд æмвæзадыл хъахъхъæдæн рæстæджы адихтæ кæныны, даргъæмгъуыдон улæфты æмæ баивыны бадзырдты базармæ ахæссыны, ауæйы æмæ ауæй кæныны иуæй-иу аспекттимæ æрдæмадæй. 

2. Ацы сæр хауы ацы закъонæй æркастгонд фидыдтæм базаргæнæг (трейдер) æмæ фæлхасгæнæджы ‘хсæн.   
3. Ацы сæрæй æркастгонд фæтктæ нæй гæнæн фæивой туристы зианæн.  
Статья 39. Рæстæджы адихтæкæныны, даргъæмгъуыдон улæфты, ауæйкæныны кæнæ баивыны бадзырдтимæ баст разбадзырдон информаци   
1. Базаргæнæг (трейдер) фæлхасгæнæгæн бадзырды арæзтмæ бæрæгæй æмæ æххæстæй хъуамæ бадæтта дырыс разбадзырдон информаци, се ‘хсæн, уагахасты кодексы тыххæй, стандартон формæтæм гæсгæйæ, кæцытæ бæрæггонд цæуы Гуырдзыстоны хицауады уынаффæйæ.  
2. Ацы статьяйы фыццаг пунктæй æркастгонд информаци базаргæнæг (трейдер) фæлхасгæнæгæн хъуамæ бадæтта æнæаргъæй, материалон формæйæ кæнæ æндæр бирæ лæууæныл, кæцы фæлхасгæнæгæн æнцонæй къухыфтгæ у.  
3. Базаргæнæг (трейдер) хъуамæ сифтонг кæна, цæмæй ацы статьяйы фыццаг пунктæй æркастгонд информаци арæзт уа Евроцæдисы уыцы уæнг бæстæйы, цыран фæлхасгæнæг цæры кæнæ кæцыйы æмбæстаг дæр уый у (фæлхасгæнæджы сæвзæрстмæ гæсгæйæ), иу кæнæ иуæй фылдæр паддзахадон æвзагыл, кæд ацы æвзаг Евроцæдисы иуæй-иу уæнг бæстæйы паддзахадон æвзаг у. 

Статья 40.  Рекламæйы фæтктæ  
1. Рæстæджы адихтæкæныны, даргъæмгъуыдон улæфты, ауæйкæныны æмæ баивыны бадзырдты реклама хъуамæ дæтта разбадзырдон информацийы райсыны фадаты æмæ амона уыцы бынаты, цыран гæнæн ис уый райсын.  
2. Кæд базаргæнæг (трейдер) фæлхасгæнæгæн йæхицæн æнхъары рæстæджы адихтæкæныны, даргъæмгъуыдон улæфты, ауæйкæныны кæнæ баивыны бадзырдæн рекламон мадзалы кæнæ аргъы фæцухы акцийы фæлгæтты, уæд базаргæнæг (трейдер)  бæрæгæй хъуамæ бацамона акцийы коммерцион нысаны æмæ хæрзхъæды тыххæй. 

3. Рæстæджы адихтæкæныны кæнæ даргъæмгъуыдон улæфты продукт нæй гæнæн рекламиргонд цæуа, куыд инвестици.  
4. Ацы статьяйы фыццаг пунктæй æркастгонд информаци фæлхасгæнæгæн æнцонвадат хъуамæ уа акцийы дæргъы кæцыфæнды рæстæджы.   
Статья 41. Рæстæджы адихтæкæныны, даргъæмгъуыдон улæфты, ауæйкæныны кæнæ баивыны бадзырды уавæртæ   
1. Бадзырд арæзт хъуамæ уа фыстæй, гæххæттыл кæнæ æндæр бирæ лæууæн материалыл Ероцæдисы уыцы уæнг бæстæйы, цыран фæлхасгæнæг цæры кæнæ кæцыйы æмбæстаг дæр  уый у (фæлхасгæнæджы сæвзæрстмæ гæсгæйæ), иу кæнæ иуæй фылдæр паддзахадон æвзагыл, кæд ацы æвзаг Евроцæдисы иуæй-иу уæнг бæстæйы паддзахадон æвзаг у.  
2. Ацы закъоны 39-æм статьяйы фыццаг пунктæй æркастгонд информаци бадзырды æнæфæхицæнгонд хай у æмæ гæнæн ис фæива фæрсты разыдзинадæй кæнæ ивгæ æмæ сæрмагонд æууæлтæм гæсгæ, кæцытæ базаргæнæджы (трейдеры) контролмæ нæ дæлбариуæг кæны æмæ кæцыйы фæстиуæгты сæрæй аиуварс кæнын æнæамалдзинад у. Бадзырд  бæрæгæй хъуамæ амона ахæмхуыз ивындзинæдты тыххæй.   
3. Ацы статьяйы 2-аг пунктæй æркастгонд ивындзинæдты тыххæй фæлхасгæнæгæн фыстæй хъуамæ фехъусын кæной бадзырды сарæзтмæ.   
4. Бадзырд ацы закъоны 39-æм статьяйæ æркастгонд информациимæ иумæ хъуамæ арæзт уа:  
а) фæрсты ном æмæ мыггаг æмæ цæрæн бынаты адрисы тыххæй информацийы, къухфысты; 
б) бадзырды сарæзты датæйы æмæ бынаты тыххæй информацийы.  
5. Базаргæнæг (трейдер) фæлхасгæнæгæн бадзырды сарæзтмæ хъуамæ фехъусын кæна бадзырдæй ахызты бары, ацы закъоны 42-аг статьяйæ æркастгонд бадзырдæй ахызты æмгъуыды дæргъвæтинад æмæ ацы закъоны 44-æм статьяйæ бæрæггонд бадзырдæй ахызты æмгъуыды фæудмæ развæлгъау бафидыны арæнгонды тыххæй.   
6. Бадзырды аккаг уагæвæрдтыл фæлхасгæнæг хъуамæ йæ къух æрфысса хицæнтæй.  
7. Бадзырд хъуамæ арæзт уа бадзырдæй ахызты хицæн стандартон формæйæ, кæцы бæрæггонд цæуы ацы закъоны 39-æм статьяйы фыццаг пунктмæ гæсгæйæ æмæ лæггад кæны ацы закъоны 42-аг статьямæ гæсгæйæ бадзырдæй ахызты бары спайда кæныны фæхуымæтæгæн. Бадзырдæй ахызты хицæн стандартон форма бæрæггонд цæуы Гуырдзыстоны хицауады уынаффæйæ.    
8. Фæлхасгæнæгæн бадзырды оформиткæнгæйæ лæвæрд æрцæудзæн аккагæй бæлвырдгонд (къухфыст) бадзырды 1 экземпляр.  
9. Рæстæджы адихтæкæныны кæнæ даргъæмгъуыдон улæфты бадзырды дæргъвæтиндзинады нымайгæйæ æркастгонд хъуамæ уа ацы бадзырды кæцыфæнды уагæвæрд, автоматикон раног кæныны кæнæ адаргъ кæныны уавæр.  
Статья 42. Бадзырдæй ахызты бар 
1. Фæлхасгæнæгæн бар ис, ахиза рæстæджы адихтæкæныны, даргъæмгъуыдон улæфты, ауæйкæныны кæнæ баивыны бадзырдæй 14 къæлиндарон бонмæ æнæ æмбарынгæнæны æдде.   
2. Бадзырдæй ахизыны æмгъуыд нымад цæуы:  
а) бадзырды сарæзты бонæй;  
б) уыцы бонæй, куыддæр фæлхасгæнæг райсдзæн бадзырды, кæд ацы бон æрлæууы ацы пункты «а» дæлпунктæй æркастгонд датæйæ æрæгмæдæр.  
3. Бадзырды æмгъуыд фæуд кæны:  
а) ацы статьяйы 2-аг пунктæй æркастгонд бонæй 1 аз æмæ 14 къæлиндарон боны фæстæ, кæд базаргæнæг (трейдер) нæ байдзаг кодта æмæ фæлхасгæнæгæн фыстæй, материалон формæйæ кæнæ æндæр  бирæ хæссæг материалы æххуысæй нæ адæтта бадзырдæй ахызты  стандартон  форма ацы закъоны 41-аг статьяйы 5-æм-7-æм пунктты домæнтæм гæсгæйæ;  
б) ацы статьяйы 2-аг пунктæй æркастгонд бонæй 3 мæйы æмæ 14 къæлинадрон боны фæстæ, кæд ацы закъоны 39-æм статьяйы фыццаг пунктæй æркастгонд информаци фæлхасгæнæгæн балæвæрд не рцыд фыстæй кæнæ æндæр бирæ хæссæг æххуысæй стандартон информацион формæйы æмбæлонæй. 

4. Кæд ацы закъоны 39-æм статьяйæ бæрæггонд бадзырдæй ахызты стандартон форма базаргæнæг (трейдер) байдзаг кодта фыстæй кæнæ æндæр бирæ хæссæг æххуысæй æмæ фæлхасгæнæгæн адæтта ацы статьяйы 2-аг пунктæй æркастгонд бонæй 1 азы дæргъы, бадзырдæй ахызты æмгъуыды нымад райдайдзæн фæлхасгæнæджы рдыгæй банысангонд формæйы райсты бонæй. 
5. Кæд ацы закъоны 39-æм статьяйæ æркастгонд информаци фæлхасгæнæгæн балæвæрд æрцыд фыстæй кæнæ æндæр бирæ хæссæг æххуысæй стандартон информацион формæмæ гæсгæйæ ацы статьяйы 2-аг пунктæй бæрæггонд бонæй 3 мæйы дæргъы, бадзырдæй ахызты æмгъуыды нымад  райдайдзæн фæлхасгæнæджы рдыгæй ацы информацийы райсты бонæй.   
6. Кæд фæлхасгæнæгæн баивыны æмæ рæстæджы адихтæ кæныны бадзырдты æмрæстæджы æнхъарынц, уæд дыууæ бадзырды тыххæй пайдагонд цæуы бадзырдæй ахызты æрмæст иу æмгъуыд ацы статьяйы фыццаг пунктмæ гæсгæйæ. Дыууæ бадзырдæн дæр бадзырдæй ахызты æмгъуыд хъуамæ банымад æрцæуа ацы статьяйы 2-аг пункты уагæвæрдтæм гæсгæйæ.   
7. Кæд фæлхасгæнæг бæлвырд кæны бадзырдæй ахызты бары спайда кæныны, уæд уый базаргæнæгæн бадзырдæй ахызты æмгъуыды фæудмæ фыстæй хъуамæ фехъусын кæна йæхи уынаффæйы тыххæй. Фæлхасгæнæгæн йæ бон у спайда кæна бадзырдæй ахызты стандартон формæ, кæцыйы ифтонг кæны базаргæнæг (трейдер) ацы закъоны 39-æм статьямæ гæсгæйæ. Фæстаг æмгъуыд хъахъхъæд цæуы уыцы цауы, кæд хъусинаг æрвыст цæуы бадзырдæй ахызты æмгъуыды фæудмæ.   
Статья 43. Бадзырдæй ахызты фæстиуджытæ  
1. Фæлхасгæнæджы рдыгæй бадзырдæй ахызты бары спайда кæнынæй урæд цæуы фæрсты хæс бадзырды сæххæст кæныны тыххæй.   
2. Фæлхасгæнæджы рдыгæй бадзырдæй ахызты бары спайда кæныны цауы фæлхасгæнæгæн ма хъуамæ бахæс кæной исты хуызы хардз, фидинаг уыцы фæлхасгæнæгæн, кæцы гæнæн ис æххæстгонд уыдаид бадзырдæй ахызты агъоммæ. 

Статья 44.  Развæлгъау фидыны тобæ кæнын  
1. Тобæгонд у рæстæджы адихтæкæныны, даргъæмгъуыдон улæфты æмæ ивыны бадзырдимæ баст исты развæлгъау бафидын, гарантиты ифтонгад, суммæйы хыгъдыл нывæрын, хæсы банымад кæнæ цахæмфæнды æндæр уавæры банхъарын фæлхасгæнæджы рдыгæй базаргæнæгы (трейдеры) кæнæ искæцы æртыккаг фарсы пайдайæн бадзырдæй ахызты æмгъуыды сæххæстмæ.  
2. Тобæгонд у ауæй кæныны бадзырдимæ баст исты развæлгъау бафидын, гарантиты ифтонгад, суммæйы хыгъдыл нывæрын, хæсы банымад кæнæ цахæмфæнды æндæр уавæры банхъарын фæлхасгæнæджы рдыгæй базаргæнæгы (трейдеры) кæнæ искæцы æртыккаг фарсы пайдайæн реалон ауæйы райдыдмæ кæнæ ауæйы бадзырды æндæрхуызæй æрурæдмæ.  
Статья 45. Даргъæмгъуыдон улæфты бадзырдимæ баст специалон уагæвæрдтæ  
1. Даргъæмгъуыдон улæфты бадзырды цауы фидын æххæст цæуы фидыны графикмæ гæсгæйæ. Тобæгонд у ацы бадзырдæй бæрæггонд аргъы цахæмфæнды хуызæй бафидын, кæцы хицæн кæны фидыны графикæй. Фиддонтæ, уæнгон бахасты нымадæй, æрвылаз, æмхуызон бахастытыл хъуамæ адихтæ уа. Базаргæнæг (трейдер) фиддонимæ баст фыстæй домæн хъуамæ арвита фидыны алы датæйы агъоммæ иуылкъаддæр 14 къæлинадарон бонæй раздæр. Домæн хъуамæ æххæст æрцæуа фыстæй кæнæ æндæр дæргъвæтин хæссæджы æххуысæй.  
2. Фæлхасгæнæгæн иннæ цæугæ бахасты фæстæ йæ бон у æнæфæивары æдде æрурома бадзырд, цæй тыххæй дæр уый æрвыл хатт бахасты фидыны тыххæй домæны райсынæй 14 къæлиндарон боны дæргъы базаргæнæгæн (трейдерæн) хъуамæ арвита хъусинаг. Ацы бар æндæвдад не вдисы бадзырды  урæды бартыл, кæцытæ æркастгонд сты Гуырдзыстоны закъондæттынадæй.  
Статья 46.  Æххуысгæнæг бадзырды æруромын 
1. Кæд фæлхасгæнæг пайда кæны рæстæджы адихтæкæныны бадзырдæй кæнæ дагъæм​гъуыдон улæфты бадзырдæй ахизыны бары, уæд кæцыфæнды æндæр æххуысгæнæг бадзырд автоматиконæй хъуамæ урæд æрцæуа афтæ, цæмæй фæлхасгæнæгæн бахæсгонд ма рцæуа исты хуызы хардз.  
2. Кæд аргъ æххæстæй кæнæ хайгай бафыста базаргæнæг (трейдер) кæнæ æртыккаг фарс фæлгасгæнæгæн лæвæрд кредиты æххуысæй, æртыккаг фарсы æмæ базаргæнæджы (трейдеры) ‘хсæн разыдзинады бындурыл кредитон бадзырд хъуамæ урæд æрцæуа фæлхасгæнæгæн цахæмфæнды хуызы хардзы бахæсы æдде, кæд фæлхасгæнæг спайда кæндзæн рæстæджы адихтæкæныны, даргъæмгъуыдон улæфты, ауæйкæныны кæнæ баивыны бадзырдæй ахызты бары.    
Статья 47. Рæстæг адихтæкæныны бадзырды регистраци æхсæнадон реестры   
1. Рæстæг адихтæкæныны бадзырды регистраци æхсæнадон реестры æнæмæнгхъæугæ у.  
2. Æрбынат кæныны фæрæзы хицауы фæивын нæ сайы регистрацигонд рæстæджы адихтæ кæныны бадзырды урæды.  
Сæр IX
Туризмы тыххæй Гуырдзыстоны закъондæттыны сæххæст  
Статья 48. Закъоны сæххæсты цæстдард æмæ контролы  
Ацы закъоны сæххæсты административон цæстдарды æххæст кæны  æхсæнадон барады юридикон гоймаг – Гуырдзыстоны туризмы национ администраци.  
Статья 49. Бæрндзинад туризмы тыххæй Гуырдзыстоны закъондæттыны халынæн  
1. Ацы закъоны домæнты халыны цауы барсæттæнты протоколы аразы æхсæнадон барады юридикон гоймаджы – Гуырдзыстоны туризмы национ администрацийы барлæвæрд æмкусæг барсæттæнты протоколы формæйы сфидар кæны æхсæнадон барады юридикон гоймаджы – Гуырдзыстоны туризмы национ администрацийы къухдариуæггæнæг. 

2. Хæххон гиды, къахдзоныгъон гиды æмæ альпаг гиды архайд персоналы сертификаты кæнæ/та æмбæстагон бæрндзинады æнæмæнгхъæугæ фæдзæхсты полисы æнæ уæвды æдде – расайдзæн фæивар кæнын 500 ларийæ 1 000 ларийы бæрцæй.  
3. Ацы статьяйы 2-аг пунктæй æркастгонд ракæнд, кæцы арæзт æрцыд фæлхаттæй, – расайдзæн фæивар кæнын 1 000 ларийæ 2 000 ларийы бæрцæй.   
4. Архайды сæххæст кæнын хæххон гиды, къахдзоныгъон гиды æмæ альпаг гиды рдыгæй, кæцытæн семæ нæй идентификацион æвдисæндар, – расайдзæн фæивар кæнын 200 ларийы бæрцæй.  
5. Рискмæ хауæг туристон лæггæдты сæххæст кæнын техникон регламенты домæнты халынæй кæнæ/та профессионалон бæрндзинады æнæмæнгхъæугæ фæдзæхсты полисы æнæуæвды æдде – расайдзæн фæивар кæнын 800 ларийæ 1 500 ларийы бæрцæй.   

6. Ацы статьяйы 5-æм пунктæй æркастгонд ракæнд, кæцы арæзт æрцыд фæлхаттæй, – расайдзæн фæивар кæнын 1 600 ларийæ 3 000 ларийы бæрцæй.   
7. Туроператоры æмæ æмбалцон туристон лæггæдты хайадисæджы рдыгæй æмбæлон архайды сæххæст кæнын ифтонгады æдде – расайдзæн фæивар кæнын 1 500 ларийы бæрцæй.   
8. Туристон архайды субъекты рдыгæй архайды сæххæст кæнын регистрацийы æдде – расайдзæн фæивар кæнын 500 ларийы бæрцæй.   

9. Туризмы сферæйы закъоны сæххæст кæныныл цæстдарды барлæвæрд минæварæн архайды сæххæст кæныны бакъуылымпы кæнын – расайдзæн фæивар кæнын 300 ларийы бæрцæй.   

10. Æхсæнадон барады юридикон гоймагæн – Гуырдзыстоны туризмы национ администра​цийæн ацы закъонæй æркастгонд ифтонгады бавдисыны хæсы нæсæххæст кæнын – расайдзæн фæивар кæнын 1 000 ларийы бæрцæй.   

11. Туристон нысаниуæгон бынаты уагдæттыны организацийы архайды сæххæст кæнын æхсæнадон барады юридикон гоймаджы – Гуырдзыстоны туризмы национ администрацийы рдыгæй туристон нысаниуæгон бынаты уагдæттыны организацийы статусы лæвæрды æдде – расайдзæн фæивар кæнын 1 000 ларийы бæрцæй.   

 12. Ацы статьяйы 2-аг-11-æм пункттæй æркастгонд ивартæ фыст цæуынц Гуырдзыстоны паддзахадон бюджетмæ.   
13. Ивары нæбафидыны цауы уый Гуырдзыстоны закъондæттынадæй сфидаргонд фæткæй лæвæрд цæуы æвæстиатæй сæххæст кæнынæн.  
Сæр X
Ивгæ æмæ хатдзæгон уагæвæрдтæ  
Статья 50. Ивгæ уагæвæрдтæ   
1. Гуырдзыстоны хицауад:  
а) 2024 азы 31 декабрмæ сифтонг кæна «Курортон архайды тыххæй» Гуырдзыстоны закъоны проекты Гуырдзыстоны Парламентæн бавдисын;  
б) 2025 азы 1-аг июнмæ сфидар кæна агротуристон æмæ сæны туризмы архайдтыты принциптæ, архайды субъектты статусы райсыны кæнæ/та аивыны фæтк æмæ уавæртæ;   
в) 2025 азы 1-аг июнмæ бакуса туристон гидты, кæцытæ фæсарæйнаг бæстæйы æмбæстæгтæ сты, регистрацийы фæтк;   
г) 2026 азы 1-аг июнмæ сфидар кæна рискмæ хауæг туристон лæггæдты номхыгъды, рискмæ хауæг туристон лæггæдты æххæст кæныны техникон регламент æмæ хæххон гиды, къахдзоныгъон гиды æмæ альпаг гиды архайды сферæ æмæ компетенцитæ æмæ территориалон компетенциты (се ‘хсæн, фæндаг æмæ рельеф, уæлиау денджызы æмвæзæй, зылынтæ, экспозици æмæ æндæр) техникон регламент;   
д) 2026 азы 1-аг июнмæ райса «Хæххон гиды, къахдзоныгъон гиды æмæ альпаг гиды æмбæстагон бæрндзинады æнæмæнгхъæугæ фæдзæхсты уавæрты æмæ æххæсткæныны фæткы сфидар кæныны тыххæй» уынаффæ æмæ «Рискмæ хауæг туристон лæггæдты бадæттæджы профессионалон бæрндзинады æнæмæнгхъæугæ фæдзæхсты фæткы æмæ уавæрты сфидар кæныны тыххæй» уынаффæ;   
е)  2024 азы 1-аг июнмæ райса  «Гуырдзыстонмæ æрбацæуæг туристты æнæниздзинады æмæ æнамонд цауты æнæмæнгхъæугæ фæдзæхсты фæткы æмæ уавæрты сфидар кæныны тыххæй» уынаффæ;  
ж) 2027 азы 1-аг июнмæ сфидар кæна ацы закъоны IV сæрæй бæрæггонд стандартон формæтæ;  
з) 2027 азы 1-аг июнмæ сфидар кæна ацы закъоны VIII сæрæй бæрæггонд стандартон формæтæ;

и) 2027 азы 1-аг июнмæ сфидар кæна æнæфидынхъомы ифтонгады бæрцады банымады фæтк æмæ процедура;   
к) ацы закъоны йæ тыхы бацыдæй 2 мæйы æмгъуыдмæ сфидар кæна «Курортты тыххæй» уынаффæ;  
л) сифтонг кæна æмбæлгæ закъоныдæлбар нормативон акты ацы закъонмæ æмбæлонад.  
2. Æхсæнадон барады юридикон гоймаджы – Гуырдзыстоны туризмы национ администра​цийы къухдариуæгад:

а) 2024 азы 31 декабрмæ бакуса барадхалæнты протоколы форма (формæтæ):   
б) 2024 азы 31 декабрмæ сфидар кæна туристон нысаниуæгон бынаты уагдæттыны организацийы статусы лæвæрды æмæ аивыны фæтк, архайды фæтк æмæ стандарт;  
в) 2025 азы 1-аг июнмæ сфидар кæна туристон гиды официалон идентифициргæнæг æвдисæндары нысаны алæвæрды æмæ аивыны фæтк æмæ уавæртæ, æвдисæндары нысаны форма, акредитацион персоналы сетификацийы органы рдыгæй туристон гиды сертифицирады реестры кондады фæтк æмæ регистрацийы форма;   
г) 2026 азы 1-аг июнмæ сфидар кæна акредитацион персоналы сетицикацийы органы рдыгæй хæххон гиды, къахдзоныгъон гиды æмæ альпаг гиды сертифицирады реестры кондады фæтк æмæ реестры форма; 

д) 2026 азы 1-аг июнмæ сфидар кæна хæххон гиды, къахдзоныгъон гиды æмæ альпаг гиды официалон идентифициргæнæг нысаны алæвæрды æмæ аивыны фæтк æмæ уавæртæ, æвдисæндары нысаны форма; 

е) 2027 азы 1-аг июнмæ бакуса туристон пакеты æмæ æмбалцон туристон лæггæдты ауæйкæнынæй райсгæ  æнæхъæн æфтиагы тыххæй хыгъдлæвæрды форма;  
ж) 2027 азы 1-аг июнмæ бакуса туроператоры æмæ æмбалцон туристон лæггæдты хайадисæджы æнæфидынхъомдзинадæй хъахъхъæнынады сертификаты форма;  
з) йæхи компетенцийы фæлгæтты сифтонг кæндзæн æмбæлон закъоныдæлбар нормативон актты ацы закъонмæ æмбæлонадæй.  
Статья 51. Хатдзæгон уагæвæрдтæ  
1.  Тыхсæфтыл расидгæ æрцæуæд «Туризмы æмæ курортты тыххæй» Гуырдзыстоны 1997 азы 6-æм мартъийы закъон (Парламенты бæрнадтæ, №13-14 (45-46/13), 12 аперель, 1997, ф. 3).

2. Ацы закъон, ацы закъоны 6-æм-9-æм æмæ 11-47-æм статьяты æмæ 49-æм статьяйы 2-аг-11-æм пунктты йеддæмæ, архайын райдайæд мыхуыры рацыдæй уайтагъд. 

3. Ацы закъоны 12-æм статья архайын райдайæд 2024 азы 1-аг июнæй.  
4. Ацы закъоны 6-æм-9-æм статьятæ æмæ 49-æм статьяйы 11-æм пункт архайын райдайæд 2024 азы 31-æм декабрæй.  
5. Ацы закъоны 11-æм статья æмæ 49-æм статьяйы 8-æм пункт архайын райдайæд 2025 азы 1-аг январæй.  
6. Ацы закъоны 36-æм æмæ 37-æм статьятæ архайын райдайæд 2025 азы 1-аг июнæй.  
7. Ацы закъоны 33-æм-35-æм статьятæ æмæ 49-æм статьяйы 2-аг-6-æм пункттæ архайын райдайæд 2026 азы 1-аг январæй.  
8. Ацы закъоны 13-æм-32-аг æмæ 38-æм-47-æм статьятæ æмæ 49-æм статьяйы 7-æм, 9-æм æмæ 10-æм пункттæ архайын райдайæд 2027 азы 1-аг январæй. 

Гуырдзыстоны президент

Зурабишвили Саломе  
 Тбилис,

15 декабрь 2023 аз.

